
«Адыгэ псалъэр» 
къезыгъэхьхэм папщIэ
ПщIэ зыхуэтщI щIэ джыкIакIуэхэ!
ЩIидзауэ йокIуэкI 2022 гъэм и япэ илъэс ны-

къуэм цIыхухэм яIэ рыхьэну  газетхэмрэ жур-
налхэмрэ Iэ тедзэ ныр. 

Ныбжьэгъу лъапIэхэ!
Си гум къыбгъэдэкIыу сынывохъуэхъу ПсапащIэ Iуэхухэм 

езым фIэфIу хэтым (волонтёрым) и махуэмкIэ!
А махуэм дэ догъэлъапIэ хэлъэт, гулъытэ зыхэлъ цIыху 

гумызагъэхэр, псэкупсэ къабзагъэм и щапхъэ къагъэ-
лъагъуэу жылагъуэм хьэлэлу хуэлажьэхэр.

Къыхэбгъэщыну гуапэщ псапащIэ Iуэхум хуэунэтIа зэ-
щIэхъееныгъэм хэтхэр иужьрей илъэсхэм хэпщIыкIыу нэ-
хъыбэм зэралъэIэсыр, абыхэм я Iулыджми зэрыхэхъуар. 
Къыхэфлъхьэ жэрдэмыщIэхэмрэ зэфIэвгъэкIхэмкIэ фэ 
иужь фитщ фыкъыщалъхуа Къэбэрдей-Балъкъэрми Хэку-
ми фахуэщхьэпэну, жыджэру фыхэтщ цIыхубэм я дежкIэ 
мыхьэнэшхуэ зиIэ Iуэхухэмрэ акцэхэмрэ.

ФIыщIэ хэха хуэфащэщ коронавирус узыфэм пэщIэтын 
и лъэныкъуэкIэ фэ евгъэкIуэкI лэжьыгъэшхуэм. А узыфэр 
къызэрежьэрэ медицинэ, социальнэ лэжьакIуэхэм ящIы-
гъуу фэ япэ сатырхэм фыхэту абы фыпэщIэтщ, цIыхухэр 
зыхэхуа гугъуехьхэр ящыгъэпсынщIэным яужь фитщ, жьы 
хъуахэм, хуэмыщIауэ псэухэм защIывогъакъуэ.

ФIыщIэ фхузощI фи къару фемыблэжу, хьэлэлу фы-
зэрылажьэм папщIэ, дэIэпыкъуэгъу хуэныкъуэхэм я лъэIу-
хэм фазэрыпэджэжыфым, фи гу хуабагъэм папщIэ. Узын-
шагъэ быдэ фиIэну, зэIузэпэщу дунейм фытетыну, цIыху-
гъэ нэс къэвгъэлъагъуэу евгъэкIуэкI Iуэхушхуэм ехъулIэ-
ныгъэхэр къыщыфхьыну си гуапэщ.

КъБР-м и Iэтащхьэ 
КIуэкIуэ Казбек «Кавказ. 
РФ» АО-м и унафэщI 
ТIымыжь Хьэсэн щIыгъуу 
«Эльбрус» зыгъэпсэхупIэм 
лэжьыгъэ IуэхукIэ щыIащ. 
Абы щаублащ щIымахуэ 
лэжьэгъуэр. Къызэралъы-
тэмкIэ, курортыр хуэ хьэ-
зырщ зыгъэпсэхуакIуэ- 
хэр къригъэблэгъэну. Пса-
лъэм къыдэкIуэу жытIэну-
мэ, абыхэм я бжыгъэм 
къыхэхъуэ зэпытщ. 

ЗЭIУЩIЭМ щытеп сэлъы-
хьащ зыгъэпсэхупIэм нэхъ-
ри зэрызрагъэужьынум. 
Абы яублагъэххэу ухуэны-
гъэщIэхэр щрагъэкIуэкI. 
«Кавказ РФ»-р пэрыуващ 
электричествэм, хуэIухуэ-
щIэ центрым, автомобиль 
800-м я гъэувыпIэм я про-
ектхэм. 

Ди лъэпкъыбзэмкIэ 
 республикэм къыщыдэкI 
газет закъуэр ди унагъуэм 
щIэсхэм фIыуэ долъагъу, 
щIэщыгъуэу сыт щы гъуи 
доджэ икIи абы и 
къыдэкIыгъуэхэм дыпоп-
лъэ. Шэч хэмылъу, ахэр 
нэхъ мащIэ зэрыхъуами 
дегъэпIейтей. Газетым 
сыт щыгъуи идогъуатэ ди 
щIыналъэм, къэралым, 
хамэ щIыпIэхэм къы-
щыхъу-къы щыщIэхэм 
ятеу хуа хъы бархэр.

СЭ адыгэбзэмрэ литера-
турэмрэ илъэс куэд лъан-
дэрэ щызогъэдж Тэрч 
 щIыналъэм хыхьэ Акъбащ 
Ищхъэрэ къуажэм. Адыгэ-
хэм нэмыщI, ди жылэм 
дэсщ урысхэри нэгъуэщI 
лъэпкъхэм ящыщхэри. 
Псори дызэгурыIуэу, пщIэ 
зэхуэтщIу дызэдопсэу, 
щIэб лэр фIым зэрыхуэд-
гъэсэным дыхущIэкъуу. Ди 
хабзэращи, цIыхур зыщыщ 
лъэпкъым емылъытауэ, 
абы пщIэ худощI и дуней 
тетыкIэ дахэмрэ и Iэу-
жьыфIхэмрэ папщIэ. 

Щхьэж и бзэм, и щэнхаб-
зэм гулъытэ хэха зэ ры-
хуэтщIыжыным дыхущIо-
къури, абыхэмкIэ дэ, 

КъБР-м и Iэтащхьэ КIуэкIуэ Казбек 
«Урысей зэкъуэт» партым и Совет Нэ-
хъыщхьэм щыхагъэхьащ партыр илъэс 
20 щрикъум ирихьэлIэу Москва щра-
гъэкIуэкIа XX съездым. Абы нэмыщIу 
Генеральнэ советым щылэжьэнущ 
 КъБР-м и лIыкIуэу цIыхуитI - УФ-м и 
Къэрал Думэм и депутатхэу Щхьэгуэш 
Адэлбийрэ Геккиев Зауррэ. 

СЪЕЗДЫМ щаубзыхуащ къулыкъухэм 
пэрытынухэр, блэкIа илъэситхум ира-
гъэкIуэкIа лэжьыгъэр къыщапщытэжащ, 
2021 гъэм екIуэкIа хэхыныгъэ Iуэхухэм 
щыхэплъэжащ, апхуэдэуи Къэрал Думэм 
и хэхыныгъэхэм «Урысей зэкъуэтыр» зэ-
рыщытекIуа «цIыхубэ программэр» гъэ-
зэ щIа хъунымкIэ Iэмалхэр щызэпкъра-
хащ. 

Пленарнэ зэхуэсым дистанционнэу 
къыщыпсэлъащ УФ-м и Президент Пу -
тин Владимир. Абы къыхигъэщащ цIыху-
хэм я псэукIэр егъэфIэкIуэнымкIэ, къэра-
лым и щхьэхуитыныгъэр гъэбыдэнымкIэ, 
экономикэм зегъэужьынымкIэ, къэра-
лым и пащхьэ къит къалэн инхэр зэфIэ-
хынымкIэ партым жэуаплыныгъэшхуэ и 
пщэ къызэрыдэхуэр. 

Партым и лэжьыгъэм кърикIуахэм щы-
тепсэлъыхьым, къэрал Iэтащхьэм жиIащ: 
«Илъэс 20-м къриубыдэу партым хэкупсэ 
гупсысэкIэ иIэу ди Iуэху дигъэкIащ. 
Апхуэдэ Iуэху зехьэкIэр нэрылъагъу щы-
хъуащ Урысейм и щхьэхуитыныгъэр 
 хъумэным епхауэ къытлъыкъуэкI Iуэху -
хэм, тхыдэ мыхьэнэ зиIэ къалэнхэм, по-
литикэ ухуэкIэр егъэфIэкIуэным, лъэп-
къыр зыхуэпабгъэхэр зэгъэхъулIэным, 
экономикэм зегъэужьыным, псэукIэм 
теу хуа гугъуехьхэр зэфIэхынымкIэ хэкIы-
пIэхэр къэгъуэтыным, унагъуэмрэ сабий-
хэмрэ защIэгъэкъуэным ятеухуа Iуэху-
гъуэхэм». 

Путин Владимир и жэрдэмкIэ, и дэIэпы-
къуныгъэкIэ партым и программэ нэхъы-
щхьэм хагъэхьащ цIыхухэм я дежкIэ 
 мыхьэнэшхуэ зиIэ Iуэхугъуэхэр - уна-
гъуэхэм защIэгъэкъуэныр, щIалэгъуалэр 
IэнатIэкIэ къызэгъэпэщыныр, къуажэ 
курыт еджапIэхэр зэгъэпэщыжыныр, 
 кхъахэ хъуа унэхэм щIэсхэр къыщIэгъэ-
IэпхъукIыныр. 

Путиным къыхигъэбелджылыкIащ пар-

тым хэтхэм цIыхухэр зыгъэпIейтей псом-
кIи зэрадэIэпыкъуфын Iэмал зэраIэр, 
щыIэ хэкIыпIэхэр къызэрагъэсэбэпыфы-
нур. 

КIуэкIуэ Казбек интернетым щиIэ на-
пэкIуэцIым щитхащ: «ФокIадэм екIуэкIа 
хэхыныгъэхэм япкъ иткIэ, «Урысей зэ-
къуэтыр» УФ-м и Хабзэубзыху орган нэ-
хъыщхьэм зэрыхэхуа «цIыхубэ програм-
мэм» хэт проектхэр гъэзэщIэнымкIэ 
 лэжьыгъэшхуэ къытпэщылъщ». 

«Урысей зэкъуэтым» ди лъахэм щы-
зэфIигъэкI лэжьыгъэ нэхъыщхьэхэм 
ящыщу республикэ Iэтащхьэм къыхигъэ-
щащ 2022 гъэм, 2023 - 2024 гъэхэм 
 ятещIыхьа федеральнэ бюджетым теу -
хуа закону блэкIа тхьэмахуэм Къэрал 
Думэм къищтам ди хэгъэгум ехьэлIа, 
республикэм и цIыхухэм я щыIэкIэ-
псэукIэмкIэ мыхьэнэшхуэ зиIэ проектхэр 
зэрыхагъэхьар. 

Фигу къэдгъэкIыжынщи: УФ-м и фе-
деральнэ бюджетым и проектым хэтщ 
Къэбэрдей-Балъкъэрым къигъэсэбэпы -
ну иджыри сом меларди 6 къызэрыраты-
нур. Абы щыщу меларди 2-м щIигъур 
курыт еджапIэхэр ухуэным трагъэкIуэдэ-
нущ. Ахъшэм щыщ трагъэкIуэдэнущ Он-
кологие диспансерыр, Налшык къалэ 
 поликлиникэр, ЩIалэгъуалэм я уар-
дэунэр ухуэным, апхуэдэуи псы зэрыкIуэ 
бжьамийхэр зэхъуэкIыным, Налшык къа-
лэ къат куэду зэхэт унэхэм я хъуреягъыр 
дахэу зэгъэпэщыным. Абы къищынэ мы-
щIауэ, «Къуажэ гъуэгухэр» программэм - 
сом мелуан 430-рэ, «ФIагъ лъагэ зиIэ 
 гъуэгу шынагъуэншэхэр» лъэпкъ проек-
тым сом мелуан 230-рэ трагъэкIуэдэнущ. 

Апхуэдэуи республикэ бюджетым зыху-
щыщIэр халъхьэн папщIэ сом мелард 
15,4-рэ къыхуаутIыпщынущ. Къамылъыта 
Iуэхухэм трагъэкIуэдэн, бюджет IэнатIэм 
пэрытхэм я улахуэр хэгъэхъуэн папщIэ 
сом мелун 800 къратынущ. 

«Урысей зэкъуэт» партым и «цIыхубэ 
программэм» хыхьэ проект псори зыхуэу-
нэтIар цIыхухэм я псэукIэр егъэфIэ кIуэ-
нырщ. Путиным зыкъызэрытхуигъэзами 
нэхъыщхьэу хэлъыр Хэкум, цIыхубэм я 
зыужьыныгъэм епха лэжьыгъэрщ, зэ-
къуэтыныгъэрщ», - жиIащ КъБР-м и Iэ-
тащхьэм. 

КЪЭБАРТ Мирэ. 

ЦIыхухэм я псэукIэр
егъэфIэкIуэным трагъащIэ

ЗыгъэпсэхуакIуэхэм  поплъэ
ЩIымахуэ зыгъэпсэху-

гъуэхэм хуагъэхьэзыращ 
 къежэхыпIэхэм уэс зэ ры-
тракIутэ техникэщIэр. «Эль-
б рус» курортым езым я 
 къегъэлакIуэ службэр мэ-
лажьэ. Станцэ къэс шхапIэ 
иIэщ, Wi - Fi-кIэ къызэгъэпэ-
щауэ. 

ТIымыжьым зэрыжиIам-
кIэ, Урысейм и кIапсэ гъуэгу 
нэхъ лъагэ дыдэм и кIуэ-
гъуищ къызэрагъэпэщы -
нущ икIи ахэр нэхъ гугъуу 
ябжхэм хуэдэу щытынущ: 
«Мир» станцым къыщежьэу 
«Кругозор»-м нэс кIуэхэр - 
километр тIурытI я кIыхьа-
гъыу, метр 3 500 лъагагъым 
щыIэ къежэхыпIэ плъы-
жьымрэ щIыхумрэ, кило-
метр 1,2-рэ зи кIыхьагъ, 
 метр 3847-кIэ дэкIуей къе-
жэхыпIэ плъыжьыр. 

ЦIыкIухэм папщIэ къызэ-
Iуахынущ «Saby Park» зы-
фIаща, абыхэм зыщагъэ -
сэн джабэ нэкIур. Лэжьэн 
щIадзащ «Кругозор» стан-
цым икIыу «Гарабаши»-м 
ухуэзышэ гъуэгухэм. Лъэ-
рыжэ къыщежэх гъуэгухэм 
кIэлъыплъащ, ягъэхьэзы-
ращ. Мы щIыпIэм къа-
кIуэхэм уз зэрыцIалэм зэ-
рызыщыпхъумэну щыIэ Iэ-
малхэр ягъэзэщIэн хуейщ. 

ГЪУЭТ Синэ.

Къэбэрдей-Балъкъэр Республикэм и 
Iэтащхьэ КIуэкIуэ Казбек ПсапащIэ Iуэхухэм 

езым фIэфIу хэтым (волонтёрым) и 
махуэм теухуа и хъуэхъу

НэхъыжьыфIхэм  я
щапхъэм  дытету

адыгэбзэр езыгъэджхэм, 
сэбэпышхуэ къытхуохъу 
«Адыгэ псалъэ» газетыр. 
Ар лэжьыгъэм дапщэщи 
къыщыдогъэсэбэп, напэ-
кIуэцI хэхахэм ит тхыгъэ -
хэм ящыщ куэд дерсхэм 
щызэпкърыдох, дащытоп-
сэлъыхь. Адыгэбзэм и 
пщIэр жылэми щыинщ. Гу 
зэрылъыстащи, ди газе-
тым яфIэгъэщIэгъуэну йо-
джэ къуажэм дэс нэхъы-
жьыфIхэри ныбжьы щIэ-
хэри. 

«Адыгэ псалъэ» газетыр 
ныбжьэгъуфIу сызэ риIэрэ 
куэд щIащ. АбыкIэ щапхъэ 
схуэхъуащ Тамбовскэ 
жылэм дэт курыт школым 
анэдэлъхубзэр щызэ зы-
гъэджахэр. Ди егъэджа-
кIуэхэр куэдрэ къытхуе-
джэрт абы къытехуэ тхыгъэ 
зэмылIэужьы гъуэхэм, Iуэху 

зэхуэмыдэхэм ехьэлIа гуп-
сысэхэмкIэ псоми къыд-
дэгуашэрт. А нэхъы жьыфI-
хэм я щапхъэм сытету си 
IэщIагъэри къыхэсхащ, 
сызэрылажьэм хуэдэурэ, 
адыгэбзэмрэ литерату-
рэмрэ сыщыхуоджэ 
 КъБКъУ-м. Лэжьыгъэм 
къы щызогъэсэбэп газе -
тым къытехуэ тхыгъэхэу 
лъэпкъ, хэкупсэ гъэсэны-
гъэм, адыгэм и тхыдэм, ха-
бзэ-нэмысым ехьэлIахэр. 
Абыхэм ди щIэблэм я ду-
ней еплъыкIэр яузэщI, гуп-
сысэр нэхъ куу ящI. 

Ди лъэпкъым ифI зе зы-
хуэ, и зыужьыныгъэм хуэ-
ла жьэ «Адыгэ псалъэр» 
яIэрыхьэн хуейщ дэтхэнэ 
адыгэ унагъуэми. 

ШЫДАКЪ Майе, 
егъэджакIуэ.

Тэрч щIыналъэ.

гъэхэмкIэ къу дамэхэм, 
почтамтхэм е podpiska.
pochta.ru. сайтым.

Iэ зытевдза газетхэр, 
журналхэр и чэзум фи 
унэхэм ныфхуахьыну е 
пощт  къудамэхэм (фэ 
фыщыхуейм деж) къы-
щы ватыжыну къалэн зы-
щещIыж КъБР-м  пощт 
зэпыщIэныгъэ хэмкIэ и 
фе деральнэ управленэм.

КъыдэкIыгъуэхэм Iэ те-
дзэным теухуа фи уп-
щIэхэм жэуап къраты-
жынущ  пощт зэпы щIэ-
ныгъэхэмкIэ къуда мэхэм 
я лэжьакIуэхэм.

Iэ тедзэным феужьэ рэ-
кIыну, а Iуэхур иужь дыдэ 
махуэхэм нэвмыгъэсыну 
фыкъыхудо джэ.

«Адыгэ псалъэр» зыIэ-
рыхьэну хуейхэм хъыбар 
фыдогъащIэ ма зи 6-м ди 
газетым и уасэр:

унэм ныфхуахьыну фы-
хуеймэ - сом 724-рэ кIэ-
пIейкIэ 80-рэщ;

фэ езым пощтым къы-
щыфщтэжы нумэ - сом 
660-рэщ.

НЭХЪ фыдэзыхьэх, 
фIы уэ флъагъу къы дэ-

кIы гъуэхэм Iэ щы тевдзэ 
хъунущ пощт зэпыщIэны-

Газыр псоми
ялъэIэсынущ

К Ъ Э Р Э Ш Е Й - Ш Э Р Д Ж Э С .           
КъШР-м и Iэтащхьэ Тем резов Ра-
шид лэжьыгъэ IуэхукIэ яхуэзащ 
«Газпром Межрегионгаз Чер-
кесск» ООО-м и генеральнэ уна-
фэщI Москаленкэ Сергейрэ 
КъШР-м и Правитель ствэм и 
УнафэщIым и  къуэдзэ Поляков 
Евгенийрэ. Ахэр тепсэлъыхьащ 
щIыналъэм газ здынэмысауэ иIэ 
щIыпIэхэм ар шэным. 

«КЪЭРАЛЫМ и Президент Путин 
Владимир къытхуигъэува къалэн-
хэр дгъэ зэщIэн папщIэ дэ деу-

жьэрэкIащ щIыналъэ псоми газыр 
нэдгъэсыну. Абы папщIэ хэгъэгу 
штаб къы зэдгъэпэщри, псори 
 къедгъэпщытащ.

Къэрэшей-Шэрджэсым и къуажэ 
79-м дэс унагъуэ 5630-м газ яIэ-
къым. Мы илъэсыр икIыху унагъуэ  
987-м пщIэншэу бжьамийхэр ет-
шэлIэнущ. ЕтIанэгъэ псори зэщIэд-
гъэхьэну ди мурадщ», - жиIащ 
КъШР-м и Iэтащхьэм. 

ЛъэныкъуитIыр 
зэпащIэ

«ДЭ хы ФIыцIэм и мыд рыщIкIэ, 
ди къуэшхэр хым и адрыщIкIэ 
дызэлэжьын  хуей Iуэхущ ар. ХымкIэ 
 Тырку Республикэми нэ гъуэщIхэми 
запытщIэнымкIэ 2022 гъэм мыхьэ-
нэшхуэ иIэну къызолъытэ», - жиIащ 
депутатым. 

Иджыпсту абхъаз хэхэсхэр кхъухь-
лъатэкIэ Сочэ нэс къакIуэу аращ, я 
хэку жьым къихьэжын папщIэ. Язы-
ныкъуэхэм а гъуэгуа нэри абы щIат 
уасэри къатохьэлъэ. Логуа зэры-
жиIамкIэ, хы гъуэгум я къуэш хэмрэ 
езыхэмрэ я зэхуаку дэлъ зэпыщIэны-
гъэр нэхъри игъэбыдэнущ, къи -
щынэ мыщIауэ, экономикэ и лъэ-
ныкъуэкIэ фейдэ куэд къы пэ-
кIуэнущ. 

QR-кодыр
къагъэсэбэпыным 

арэзы тохъуэ
АДЫГЕЙ. Къэрал Советым - Ха-

сэм и депутатхэм Iэ яIэтащ «Са-
нитар-эпидемиологие щы ты кIэр 
зэпIэзэрыт  щIы ным теухуауэ» 
 федеральнэ законым зэ хъуэ-
кIыныгъэхэр хэлъ хьэ ным кIэ арэ-
зыуэ. Абы къегъэлъагъуэ жы-
лагъуэ зэ блэкIыпIэхэм QR-кодыр 
къыщыгъэсэбэпыныр дя пэкIэ 

зэтеублэныр хэгъэгум зэрыдиIы-
гъыр. 

«КЪЭРАЛ Советым - Хасэм и 
УнафэщIым къы хилъхьа законым и 
проектым комитет псоми щы хэп-
лъащ. Псори зэпкъры хауэ егупсыса 
нэужь, да Iыгъыну мурад ящIащ», - 
жиIащ Социальнэ поли тикэмкIэ, 
уна гъуэ IуэхухэмкIэ, узыншагъэр 
хъумэ ным рэ щэнхабзэмкIэ комите -
тым и унафэщI Широковэ Наталье. 
Абы къызэрыхигъэщамкIэ, а мар-
дэр дэ Iыгъыным теухуауэ цIыху-
бэми зыкъыхуагъэзащ Парламен-
тым. Къищынэ мыщIауэ, ЦIыхухэм 
я хуитыныгъэр хъумэнымкIэ упол-
номоченнэу Адыгейм щыIэр, биз-
нес-омбудсменыр, Жылагъуэ пала-
тэм и унафэщIыр, медицинэм и 
лэжьакIуэхэр къыщыпсэлъа зэIу-
щIэшхуи екIуэкIащ.

НЭЩIЭПЫДЖЭ Замирэ. 

АБХЪАЗ. АР-м и ЦIыхубэ Зэ-
хуэсым и депутатхэр иджыблагъэ 
Тыркум щы Iащ. Парламентым и 
депутат Логуа Астамур зэ ры жи-
IамкIэ, лъэныкъуэ хэр зы теп сэ-
лъыхьахэм ящыщщ Абхъазымрэ 
Тыркумрэ хы гъуэгукIэ зэ пы-
щIэныр.

Анэр  зыщытхъур  и  бынщи,
быныр  зыгъэдахэр  гъэсэныгъэщ.

Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ 

Маринэщ.

Жылагъуэ                                              Егъэджэныгъэ                                                                  Щапхъэ                                                                  Зэпеуэхэр

Дунейм
щыхъыбархэр

Жылагъуэ палатэм 
хэтынухэр яубзыхуащ

СЕМИНАР щIыкIэу екIуэ-
кIа зэIущIэр купщIа фIэт 
икIи хьэлэмэтт. Каринэ 
егъэджакIуэхэм яхутеп сэ-
лъы хьащ иджырей дерсхэм 
я зэхэувэкIэ, егъэкIуэкIыкIэ 
мардэхэм, ныбжьыщIэхэм 
щхьэхуэу зэрадэлэжьапхъэ 
щIыкIэхэм, егъэджэныгъэм 
къыхыхьа иджырей методи-
кэщIэхэм. ЕгъэджакIуэ па-
шэм зэрыжиIамкIэ, мыхьэ-
нэшхуэ зиIэр дерсхэм я за-
къуэкъым, атIэ классщIыб 
лэжьыгъэм и къызэгъэ пэ-
щыкIэ мардэхэми сабийхэр 
дэзыхьэх хьэлэмэт куэд 
хэлъщ. А унэтIыныгъэмкIэ 
къулейщ езы Каринэ и лэ-
жьэкIэр. А псоми зэпкъ-
рыхауэ егъэджакIуэхэм яху-
тепсэлъыхьащ Къущхьэр. 
КъыкIэлъыкIуэу абы жэуап 
яритащ республикэм и 
щIы пIэхэм къикIа, предмет 
зэ мылIэужьыгъуэхэр са-
бийхэм езыгъэджхэм. 
Апхуэдэу егъэджакIуэ 
пэрытым  фIы щIэ ин яху-
ищIащ ап хуэдэ зэпеуэ 

купщIафIэ къызэзыгъэпэ-
щахэми. 

- «Илъэсым и егъэджакIуэ 
нэхъыфI» урысейпсо зэ-
пеуэр хуабжьу сэбэпщ 
пхузэ фIэкIым уеплъыжыну, 
адрейхэми ябгъэдэлъ 
Iэзагъ хэм уакIэлъыплъыну, 
- жиIащ Каринэ, зыхэта 
Iуэхугъуэм щытепсэ лъы-
хьыжым. - Къыхэзгъэщыну 
сыхуейт абы сызэрыхэта 
 къудейм куэ дым гу лъызи-
гъэтауэ, сыхуиущияуэ къы-
зэрыслъытэр. Си нэгу 
щIэкIа Iуэху зехьэкIэ пэрыт-
хэм ящыщу, къапщтэмэ, сэ 
си дерсхэм зыкъом къы-
щызогъэсэбэп. 

Лэжьыгъэм хэта егъэ-
джакIуэхэм хуабжьу яфIэ-
хьэлэмэтащ къэралпсо уты-
кум екIуу зыкъыщызыгъэ-
лъэгъуа ди лъахэгъу 
 егъэджакIуэ ныбжьыщIэр 
къа зэ рыдэгуэша Iуэху гъуэ-
хэр. Абыхэм къыхагъэщащ 
апхуэдэ зэIущIэхэм щIы-
налъэм щекIуэкI егъэ джэ-
ныгъэм и фIагъыр къэ-

IэтынымкIэ мы хьэнэшхуэ 
зэраIэр. 

- Нобэрей зэхуэсыр хуаб-
жьу дигу ирихьащ абы 
 кърихьэлIа псоми. ЖыпIэ-
нурамэ, Каринэ ди нэгу 
къыщIигъэувэжащ зыхэта 
зэпеуэ цIэрыIуэр зэрекIуэ-
кIамрэ абы къыщапщытэ, 
нэхъыбэу гулъытэ зыщы-
хуащI унэтIыныгъэхэмрэ, - 
жаIащ Псыгуэнсу къуажэм 
къикIа егъэджакIуэхэм. -  Дэ 
щыгъуазэ дыхуэхъуащ 
иджы рей егъэджэныгъэм 
къыхыхьа методикэщIэхэм 
ящыщ куэдым. 

ЗэIущIэ щхьэпэр гунэс 
ящыхъуащ абы и лэжьы-
гъэм хэтахэу КъБР-м 
егъэджэныгъэмкIэ, щIэны-
гъэмрэ щIалэгъуалэм я 
IуэхухэмкIэ и министрым и 
къуэдзэ Мысост Екате-
ринэ, а министерствэм и 
къудамэм и унафэщI Мыз 
Маринэ, Iуэхур щекIуэкIа 
центрым и пашэ Къэжэр 
Артур сымэ. 

- Школым щекIуэкI гъэ-
сэныгъэри егъэджэны-
гъэри нэхъри езыгъэ-
фIэкIуэфыну, нэхъ лъагэжу 
зыIэтыфыну Iуэхугъуэхэм 
яхызолъытэ дыкъызрихьэ-
лIа семинарыр. Къущхьэ 
Каринэ утыкум щиIуэта 
Iуэху бгъэдыхьэкIэ мар-
дэхэр дэтхэнэ егъэджакIуэ-
ми къыщигъэсэбэпыфы-
нущ езым и предметымкIэ 
иригъэкIуэкI дерсхэм я 
кIуэцIкIэ. Дызыщы гуфIы-
кIы ращи, техникэкIи техно-
логие пэрытхэмкIи апхуэдэ 
Iэмал хъарзынэхэр щы-
щыIэщ иджырей школхэм, - 
къыхигъэщащ Мысост Ека-
теринэ. - Ди гуапэ мэхъу 
къэралпсо зэпеуэм щы-
текIуа егъэджакIуэм и Iуэху 
зехьэкIэр, абы ита дерс зэIу-
хахэр зэIущIэм хэтахэм къы-
зэращтам. 

Зэхуэсым и кIэухым зэ-
рыщыжаIамкIэ, апхуэдэ се-
минархэр, мастер-классхэр 
къызэгъэпэщыным адэкIи 
пащэнущ. 

 ЖЫЛАСЭ Маритэ. 

Сурэтхэр Къарей Элинэ 
трихащ.  

Хамэ къэрал
къикI ухуакIуэхэм

я бжыгъэр
ягъэмэщIэнущ

Илъэс куэд хъуауэ йо-
кIуэкI хамэ хэкухэм къикIа 
ухуакIуэхэр ди къэралым и 
дэнэ щIыпIи зэры щы-
лажьэм, абы къыхэкIыуи 
ди цIыхухэр IэнатIэншэ 
 хъууэ зэрыхуежьам теухуа 
псалъэмакъхэр. Ахэр лъаб-
жьэншэуи пхужыIэну-
къым, абы щыхьэт техъуэ 
щапхъэхэр гъунэжу щыIэ-
щи, ди нэгу щIокIри.

УЗБЕКИСТАНЫМ, Таджи-
кистаным, нэгъуэщI хэкухэ-
ми гупу-гупурэ къокI «гас-
тарбайтер» зы фIаща лэжьа-
кIуэхэр. Ахэр къэ ралым и Iэ-
натIэ куэдым пэрытщ, ауэ и 
нэхъыбапIэ кIэ ухуэныгъэм 
хэтщ. Ди сомыр я хэку 
ахъшэхэм хуэб гъакIуэмэ, 
абыхэм фей дэшхуэ яIэщи 
аращ къы щIэкIуэр - 
уеблэмэ унэ къы зыщIэкIын 
ди деж зы илъэсым къыщы-
зылэжь хэ ри щыIэу жаIэ 
езыхэми икIи «лэжьакIуэ 
къару пуду» къагъэсэбэп-
ми ядэ.

Къэрал унафэщIхэм гу 

«Къэбэрдей-Балъкъэр Республикэм 2022 гъэм, апхуэдэу 2023, 2024 гъэхэм 
ятещIыхьа и республикэ бюджетым и IуэхукIэ»  Къэбэрдей-Балъкъэр 

Республикэм и законым и проектым теухуауэ
Къэбэрдей-Балъкъэр Республикэм и

Парламентым и Унафэ

Къэбэрдей-Балъкъэр Республикэм и 
Парламентым унафэ ещI:

1. «Къэбэрдей-Балъкъэр Республикэм 
ФIэкIыпIэ зимыIэ медицинэ страхованэм-
кIэ и щIыналъэ фондым 2022 гъэм, ап-
хуэдэу 2023, 2024 гъэхэм ятещIыхьа и 
 бюджетым и IуэхукIэ» Къэбэрдей-Балъ-
къэр Республикэм и законым и проектыр, 
Къэбэрдей-Балъкъэр Республикэм и Пра-
вительствэм къыхилъхьар, япэ къеджэ-
гъуэу къэщтэн.

2. Къэбэрдей-Балъкъэр Республикэм и 
Парламентым БюджетымкIэ, налогхэмрэ 
финансхэмкIэ и комитетым къалэн 

щыщIын а законопроектым теухуауэ къы-
халъхьа Iуэху еплъыкIэхэр, чэнджэщхэр, 
зэгъэзэхуэжыныгъэхэр къэлъытауэ елэ-
жьыжыну икIи Къэбэрдей-Балъкъэр Рес-
публикэм и Парламентым етIуанэ 
 къеджэгъуэу щыхэплъэн папщIэ къыхи-
лъхьэну.

Къэбэрдей-Балъкъэр Республикэм и
Парламентым и УнафэщI 

ЕГОРОВЭ Татьянэ
Налшык къалэ
2021 гъэм щэкIуэгъуэм и 30-м
№408-П-П

Къэбэрдей-Балъкъэр Республикэм и Iэтащхьэм и деж
Щэнхабзэмрэ гъуазджэмкIэ щыIэ советым

ХЭТХЭР

КъБР-м и Iэтащхьэу щыта, политик цIэрыIуэ, УФ-м и 
Федеральнэ Зэхуэсым ФедерацэмкIэ и Советым 
Къэбэрдей-Балъкъэр Республикэм къыбгъэдэкIыу се-
натору щыIэ, ФедерацэмкIэ Советым Хамэ къэрал Iуэ ху-
хэмкIэ и комитетым и Iэтащхьэм и къуэдзэ, ЩIДАА-м и 
пре зидент Къанокъуэ Арсен етIуанэу къыхилъхьа 
StartUp 5642 псапащIэ зэпеуэм кърикIуахэр зэхалъ-
хьэжри, хьэрычэтыщIэ проект нэхъыфIхэр къыхахащ. 

КЪАНОКЪУЭ Арсен зэпеуэм хэта, зи проектхэр утыку 
 къизыхьа псоми фIыщIэ яхуищIащ. Апхуэдэу къыхигъэ-
щащ проект нэхъыфIу къалъытэхэр IэIэткIэ къэзыгъэлъэ-
гъуахэри. 

- Быдэу си фIэщ мэхъу Iуэхум хэта дэтхэнэми фи зэманыр 
пщIэншэу зэрывмыгъэкIуэдар. Зэпеуэм и фIыгъэкIэ 
Къэбэрдей-Балъкъэрым и жылагъуэр зыхуэныкъуэ хьэ-
рычэт Iуэху мащIэмрэ курытымрэ зыужьыныгъэхэр зэра-
гъуэтынум, IэнатIэщIэхэр къызэрыунэхунум шэч къы-
тесхьэркъым, - жеIэ Къанокъуэм. - Си дэIэпыкъуэгъухэм 
къапщытэжащ зэпеуэм хэта дэтхэнэми и проектым ехьэлIа 
цIыхубэ IэIэтым кърикIуахэр. Зэрыдубзыхуам тету, зи 
IэIэтыр езыр-езыру къыщIэзыгъэлъахэм я баллхэм ха-
гъэщIын хуей хъуащ. Абыи фыкIэлъыплъыну Iэмал фиIэщ. 
Зэпеуэм щытемыкIуахэр фи хъуэпсапIэм адэкIи фы-
зэрылъэIэсынум фыхущIэкъуну, фи къарумрэ зэфIэкIым-
рэ хэвгъэхъуэну фыкъыхузоджэ! 

Къанокъуэ Арсен къыхигъэщащ проектхэм мыхьэнэ зиIэ 
куэду яхэтами, нэхъыбэм къабыл ящIа проектипщIыр япэ 
зэрырагъэщар. 

Япэ грантищыр къэзыхьахэм мелуан зырыз иратащ. Ахэр 
Къущхьэ Радимэ (лъэпкъ фащэхэр щад икIи бэджэнду щат 
лъэщапIэ къызэIухыным теухуар), Алтуев Рустам, 
Джэрыджэ Аслъэн, Хьэгъэбанэ Илонэ («Forester» турист 
IуэхущIапIэ къызэIухын), Слъон Алим («Лъэпщ» зи фIэщы-
гъэ, XX лIэщIыгъуэм и адыгэ уардэунэм и ухуэныгъэ). 

Къурашэ Къэнэмэтрэ Жыкъуэ Миланэрэ я проектхэм 
щхьэкIэ дэтхэнэми сом мин 500 хуэзэу иратащ. Сом мин 
250-рэ хуагъэфэщащ Дохъушокъуэ Заур, Бакъей Анетэ, 
Къанкъул Алим, Къумахуэ Дианэ, Хьэкъун Астемыр сымэ я 
лэжьыгъэхэм. 

КъищынэмыщIауэ, зэпеуэр къыхэзылъхьа Къанокъуэ 
Арсен и хуитыныгъэр къигъэсэбэпри, езым нэхъ игу дыхьа 
проектхэр зи Iэдакъэ къыщIэкIахэм грант зыбжанэ яри-
тащ. Апхуэдэщ, зи ныбжьыр илъэс 11 хъу, Iуэхум хэтхэм я 
нэхъыщIэ Тхьэмадокъуэ Дианэ (сом мини 100), сом мин 
250-рэ ялъигъэсащ Жылэ Илонэ, ЛIызам Мухьэмэд, Бэч-
бо-Шыпш Залинэ, Жаным Саидэ, Апэжыхь Рэмэзан, Кан-
тиев Заурбэч, ХьэцIыкIу Жантемыр, Жылэгъащтэ Хьэчим 
сымэ къагъэлъэгъуа проектхэм. 

ТЕКIУЖЬ Заретэ. 

2021 гъэм щэкIуэгъуэм и 30-м екIуэкIащ КъБР-м и 
Жылагъуэ палатэм хэтынухэр убзыхуным теухуа 
хэхыныгъэхэм я ещанэ Iыхьэр. Абы наIуэ къищIащ 
 етхуанэ зэхуэсыгъуэм и лэжьыгъэр езыгъэкIуэкIы-
нухэр.

«КЪЭБЭРДЕЙ-Балъкъэр Республикэм и Жылагъуэ па-
латэм и IуэхукIэ» КъБР-м и Закон №26-м и 9-нэ статьям 
ипкъ иткIэ, Къэбэрдей-Балъкъэр Республикэм и Iэтащхьэм 
2021 гъэм жэпуэгъуэм и 27-м къыдигъэкIа Указ №118-УГ-
мрэ Къэбэрдей-Балъкъэр Республикэм и Парламентым 
2021 гъэм жэпуэгъуэм и 28-м къищта Унафэ №382-П-П-м 
тету Жылагъуэ палатэм хагъэхьахэм щэхуу Iэ яIэтри, 
щIыпIэ жылагъуэ зэгухьэныгъэхэм къагъэлъэгъуа канди-
датхэм ящыщу мы къыкIэлъыкIуэ цIыху пщыкIуийр ха-
гъэхьащ Жылагъуэ палатэм:

1. Абэнокъуэ Владимир Къуэдзыкъуэ и къуэр 
2. Алексеевэ Любовь Василий и пхъур 
3. Ахъуэхъу Къанщобий Мухьэмэд и къуэр
4. Къагъырмэс Юрэ Сослъэнбэч и къуэр
5. Къаздэхъу Олег Гъумарбий и къуэр
6. Караев Расул Шарабудин и къуэр
7. КIэрэф Мурадин Ахъмэтхъан и къуэр
8. КIарэ Галинэ Анатолэ и пхъур 
9. Литвинов Роман Анатолэ и къуэр
10. Мэшыкъуэ Хьэчим Мурид и къуэр
11. Нэгъуей Валерэ Хьэчим и къуэр
12. Созаевэ Алкэ Зейт и пхъур
13. Тезадэ Каринэ Мухьэмэд и пхъур
14. Чеченов Рустам Муса и къуэр
15. Щоджэн БетIал Iэмин и къуэр
16. Щоджэн Мартуз Борис и къуэр
17. Якушенкэ Сергей Николай и къуэр
18. Яхэгуауэ Сергей Сэфарбий и къуэр

Къэбэрдей-Балъкъэр Республикэм и Iэтащхьэм и деж
Щэнхабзэмрэ гъуазджэмкIэ щыIэ советым теухуауэ

Къэбэрдей-Балъкъэр Республикэм и Iэтащхьэм и Указ
Щэнхабзэмрэ гъуазджэмрэ ехьэлIа 

къэрал политикэр нэсу гъэзэщIа хъун па-
пщIэ унафэ сощI:

1. Къэбэрдей-Балъкъэр Республикэм и 
Iэ тащхьэм егъэщIылIауэ лэжьэну къызэ-
гъэпэщын Щэнхабзэмрэ гъуазджэмкIэ 
совет.

2. Къэщтэн мы Указым щIыгъухэу:
Къэбэрдей-Балъкъэр Республикэм и Iэ-

тащхьэм и деж Щэнхабзэмрэ гъуазджэм-
кIэ щыIэ советым теухуа положенэр;

Къэбэрдей-Балъкъэр Республикэм и Iэ-

тащхьэм и деж Щэнхабзэмрэ гъуазджэм-
кIэ щыIэ советым хэтхэр.

3. Мы Указым къару егъуэт абы Iэ 
щыщIэздза махуэм щегъэжьауэ.

Къэбэрдей-Балъкъэр
Республикэм и Iэтащхьэ

КIУЭКIУЭ Казбек
Налшык къалэ,
2021 гъэм щэкIуэгъуэм и 19-м
№125-УГ

КIуэкIуэ К. В. - Къэбэрдей-Балъкъэр 
Республикэм и Iэтащхьэр (Советым и 
унафэщIщ)

Хъубий М. Б. - Къэбэрдей-Балъкъэр 
Республикэм и Правительствэм и Уна-
фэщIым и къуэдзэр (Советым и уна-
фэщIым и къуэдзэщ)

Бэрэгъун Р. Э. - «Къэрал музыкэ театр» 
щэнхабзэмкIэ къэрал кIэзонэ IуэхущIа-
пIэм и унафэщIыр

Белобородовэ А. Б. - «Горький М. и цIэр 
зезыхьэ Урыс драмэ театр» щэнхабзэмкIэ 
къэрал кIэзонэ IуэхущIапIэм и актрисэр

Беппаев М. А. - Къэбэрдей-Балъкъэр 
Республикэм и ТхакIуэхэм я зэгухьэныгъэм  
и правленэм и унафэщIыр (зэгурыIуауэ)

Гъэсашэ Н. Къ. - РСФСР-м и цIыхубэ 
ар тисткэр, «Кавказ Ищхъэрэм гъуаз-
джэхэмкIэ и къэрал институт» щIэныгъэ 
нэ хъыщ хьэ щрагъэгъуэт федеральнэ 
къэрал бюджет IуэхущIапIэм уэрэд жы-
Iэнымрэ дирижёр IэщIагъэмрэ хуегъэ-
джэнымкIэ и кафедрэм и унафэщIыр (зэ-
гурыIуауэ)

Джазэ Т. А. - «Темыркъан Б. Хь. и цIэр 
зезыхьэ Къэбэрдей-Балъкъэр къэрал фи-
лармоние» щэнхабзэмкIэ къэрал кIэзонэ 
IуэхущIапIэм и уэрэджыIакIуэр

Гуданаев Б. Д. - Къэбэрдей-Балъкъэр 
Республикэм и цIыхубэ сурэтыщIыр (зэ-
гурыIуауэ)

Гуртуевэ Л. Э. - «Балкария» къэрал 
IуэрыIуатэ-этнографие къэфакIуэ ан-
самбль» щэнхабзэмкIэ къэрал кIэзонэ 
IуэхущIапIэм и артисткэр

Жаникаев Э. С. - «Къэрал музыкэ 
театр»  щэнхабзэмкIэ къэрал кIэзонэ Iуэху-
щIапIэм и хорым и артистыр

Жилач С. М. - «Темыркъан Б. Хь. и цIэр 
зезыхьэ Къэбэрдей-Балъкъэр къэрал фи-
лармоние» щэнхабзэмкIэ къэрал кIэзонэ 
IуэхущIапIэм и артисткэр

Къэзанш О. Хь. - «Темыркъан Б. Хь. и 
цIэр зезыхьэ Къэбэрдей-Балъкъэр къэ-
рал филармоние» щэнхабзэмкIэ къэрал 
кIэзонэ IуэхущIапIэм и лектор-музыко-
ведыр

Котляровэ М. А. - Урысейм и ТхакIуэхэм 
я зэгухьэныгъэм хэтыр (зэгурыIуауэ)

Кулиевэ Э. Э. - Къэбэрдей-Балъкъэр 
Республикэм щIыхь зиIэ и артисткэр (зэ-
гурыIуауэ)

Къумал З. М. - Къэбэрдей-Балъкъэр 
Республикэм и Парламентым Щэнхаб-
зэмкIэ, граждан жылагъуэ зэгухьэны-
гъэхэм зегъэужьынымрэ хъыбарегъащIэ 
IэнатIэхэмкIэ и комитетым и унафэщIыр 
(зэгурыIуауэ)

Къумахуэ М. Л. - Къэбэрдей-Балъкъэр 
Республикэм щэнхабзэмкIэ и министрыр 
(Советым и секретарщ)

Логоватовский Ю. С. - Урысейм и Архи-
текторхэм я зэгухьэныгъэм и Къэбэрдей-
Балъкъэр щIыналъэ къудамэм и уна-
фэщIыр (зэгурыIуауэ)

Мэзло Р. З. - Урысейм и Художникхэм я 
зэгухьэныгъэм и Къэбэрдей-Балъкъэр 
республикэ къудамэм хэтыр (зэгурыIуауэ)

Мамбэт М. Хь. - «Къэрал музыкэ театр» 
щэнхабзэмкIэ къэрал кIэзонэ IуэхущIа-
пIэм и уэрэджыIакIуэ пажэр

Моттаев Т. С. - «Темыркъан Б. Хь. и цIэр 
зезыхьэ Къэбэрдей-Балъкъэр къэрал фи-
лармоние» щэнхабзэмкIэ къэрал кIэзонэ 
IуэхущIапIэм и артистыр

Опрышкэ О. Л. - тхакIуэр, Къэбэрдей-
Балъкъэр Республикэм щэнхабзэмкIэ 
щIыхь зиIэ и лэжьакIуэр (зэгурыIуауэ)

Пащты (Пащт-Хъан) А. Г. - графикыр, 
Къэбэрдей-Балъкъэр Респбуликэм и 
цIыхубэ сурэтыщIыр (зэгурыIуауэ)

Рахаев А. И. - «Кавказ Ищхъэрэм гъуаз-
джэхэмкIэ и къэрал институт» щIэныгъэ 
нэхъыщхьэ щрагъэгъуэт федеральнэ 
къэрал бюджет IуэхущIапIэм и ректорыр 
(зэгурыIуауэ)

СэвкIуий Хь. В. - Урысей Федерацэм 
щIыхь зиIэ и сурэтыщIыр (зэгурыIуауэ)

Саприкинэ Г. М. - «Аруан щIыналъэм 
ЩэнхабзэмкIэ и унэ» щэнхабзэмкIэ муни-
ци пальнэ кIэзонэ IуэхущIапIэм и уна-
фэщIыр (зэгурыIуауэ)

Темыркъан Г. Хь. - Урысейм и Худож-
никхэм я зэгухьэныгъэм и Къэбэрдей- 
Балъкъэр республикэ къудамэм и унафэ-
щIыр (зэгурыIуауэ)

Тхьэгъэзит Ю. М. - Къэбэрдей-Балъ-
къэр Республикэм и ТхакIуэхэм я зэ-
гухьэныгъэм и правленэм и унафэщIым и 
къуэдзэр (зэгурыIуауэ)

Хьэмдэхъу Ж. М. - «Къэбэрдей-Балъ-
къэрым нэфхэм папщIэ щыIэ библио-
текэ» щэнхабзэмкIэ къэрал кIэзонэ Iуэху-
щIапIэм и унафэщIыр

Харенкэ С. И. - «Днипро» украин 
лъэпкъ-щэнхабзэ центрым и унафэщIыр 
(зэгурыIуауэ)

ХьэIупэ Дж. Къу. - Урысейм и Компози-
торхэм я зэгухьэныгъэм и Къэбэрдей-
Балъ къэр щIыналъэ къудамэм и 
унафэщIыр (зэгурыIуауэ)

КIэхумахуэ Ф. Н. - «ЩоджэнцIыкIу 
Алий и цIэр зезыхьэ Къэбэрдей къэрал 
драмэ театр» щэнхабзэмкIэ къэрал кIэ-
зонэ IуэхущIапIэм и артисткэр

Щэбэтыкъуэ Ю. В. - «Къэрал музыкэ 
театр» щэнхабзэмкIэ къэрал кIэзонэ Iуэху-
щIапIэм и балетым и артисткэр

Шинкаревэ Н. П. - «Тхылъыр фIыуэ 
зылъагъухэм я Къэбэрдей-Балъкъэр рес-
публикэ зэгухьэныгъэ» жылагъуэ органи-
зацэм и унафэщIыр (зэгурыIуауэ)

Къэбэрдей-Балъкъэр Республикэм и 
Парламентым унафэ ещI:

1. «Къэбэрдей-Балъкъэр Республикэм 
2022 гъэм, апхуэдэу 2023, 2024 гъэхэм 
ятещIыхьа и республикэ бюджетым и 
IуэхукIэ» Къэбэрдей-Балъкъэр Республи-
кэм и законым и проектыр, Къэбэрдей-
Балъкъэр Республикэм и Iэтащхьэм къы-
хилъхьар, япэ къеджэгъуэу къэщтэн.

2. Мы Унафэр яхуегъэхьын Къэбэрдей-
Балъкъэр Республикэм и Iэтащхьэм, 
Къэбэрдей-Балъкъэр Республикэм и Пар-
ламентым и комитетхэм, Къэбэрдей-Ба-
лъкъэр Республикэм и Парламентым и 
фракцэ псоми, Къэбэрдей-Балъкъэр 
Республикэм и Правительствэм.

3. Къэбэрдей-Балъкъэр Республикэм и 
Правительствэм чэнджэщ етын, дэф-
тэрым зэгъэзэхуэжыныгъэхэр хэлъхь э-
ным зыхуэгъэхьэзырыным хыхьэу, «Къэ-
бэрдей-Балъкъэр Республикэм 2022 
гъэм, апхуэдэу 2023, 2024 гъэхэм ятещIы-
хьа и республикэ бюджетым и IуэхукIэ» 
Къэбэрдей-Балъкъэр Республикэм и за-
коным и проектым Къэбэрдей-Балъкъэр 
Республикэм и Парламентыр етIуанэ 
 къеджэгъуэу щыхэплъэну 2021 гъэм ды-
гъэгъазэм и 13-м ирихьэлIэу гъэтэмэмы-
жа мыпхуэдэ бжыгъэхэр наIуэ къищIыну:

1) «2022 гъэм, апхуэдэу 2023, 2024 гъэ-
хэм ятещIыхьа къэрал бюджетым и Iуэху-
кIэ» Федеральнэ законым Къэбэрдей-
Балъ къэр Республикэм хухих мылъкури 
къэлъытауэ, Къэбэрдей-Балъкъэр Рес-
публикэм 2022 гъэм, апхуэдэу 2023, 2024 
гъэхэм ятещIыхьа и республикэ бюдже-
тыр зыхуэдизынур;

2) Къэбэрдей-Балъкъэр Республикэм и 
республикэ бюджетым щыщ мылъкуу 
 бюджет зэхуаку трансферту муници-
пальнэ зэгухьэныгъэхэм я бюджетым 
2022 гъэм, апхуэдэу 2023, 2024 гъэхэм 
зэрахуиутIыпщынур.

4. Гъэувын «Къэбэрдей-Балъкъэр Рес-
публикэм 2022 гъэм, апхуэдэу 2023, 2024 
гъэхэм ятещIыхьа и республикэ бюдже-
тым и IуэхукIэ» Къэбэрдей-Балъкъэр Рес-
публикэм и законым и проекту япэ 
 къеджэгъуэу къащтам хуащIыну зэгъэ-
зэхуэжыныгъэхэр Къэбэрдей-Балъкъэр 
Республикэм и Парламентым Бюдже-
тымкIэ, налогхэмрэ финансхэмкIэ и ко-
митетым  2021 гъэм дыгъэгъазэм и 15-м и 
пэ къихуэу хуагъэхьыну.

5. Къэбэрдей-Балъкъэр Республикэм и 
Парламентым БюджетымкIэ, налогхэмрэ 
финансхэмкIэ и комитетым къалэн щы-
щIын а законопроектым теухуауэ къыха-
лъхьа Iуэху еплъыкIэхэр, чэнджэщхэр, зэ-
гъэзэхуэжыныгъэхэр къэлъытауэ елэ-
жьыжыну икIи Къэбэрдей-Балъкъэр Рес-
публикэм и Парламентым етIуанэ 
къе джэгъуэу щыхэплъэн папщIэ къыхи-
лъхьэну.

6. Мы Унафэм къару егъуэт ар къыща-
щта махуэм щегъэжьауэ.

Къэбэрдей-Балъкъэр Республикэм и
Парламентым и УнафэщI

ЕГОРОВЭ Татьянэ
Налшык къалэ
2021 гъэм щэкIуэгъуэм и 30-м
№407-П-П

Iуэху зехьэкIэ 
пэрытымкIэ ядогуашэ

ЩIэблэр зыгъэгушхуэ 
политик цIэрыIуэ

 лъатэу хуежьащ ди щIы-
пIэхэм щыщу лэжьэфы-
нухэм икIи хуейхэм я пIэ нэ-
гъуэщI хэку къикIахэр къы-
зэриу вэм, апхуэдэу щытын  
зэ ры хуэмейм.

УФ-м ухуэныгъэмрэ псэу-
пIэ-коммунальнэ хозяйст-
вэмкIэ и министр Файзул-
лин Ирек иджыблагъэ зэры-
жиIамкIэ, а Iуэхум унафэ 
тращIыхьынущ 2022 гъэм. 
Абы къызэрыхигъэщамкIэ, 
япэщIыкIэ Москва щызэпа-
лъытынущ Урысейм щыщу 
ухуэныгъэхэм хэтыну хуей-
хэм я бжыгъэр, иужькIэ 
наIуэ къэхъунущ хамэ 
къэрал къикIынухэр зыхуэ-
дизынур. Арыншамэ, уры-
сейхэри щылэжьэн ямыдэу, 
хамэ къэралхэм я цIыхухэри 
кърамыгъэхьэу IэнатIэр 
къызэтеувыIэнкIэ хъунущ, - 
жи Iащ министрым.

Илъэси 128-кIэ 
къэмыхъуауэ

ЩIымахуэр къихьа 
 къудейми Санкт-Петер-
бург къа лэм абы щиткIии-
гъуэу къэплъытэ хъунущ - 
илъэси 128-рэ лъандэрэ 
къы щы мыхъуа уае щыIэщ 
абы: блыщхьэ жэщым 
щIы  Iэр градус 21-м щы-
нэб лэгъащ «ищхъэрэ къа-
лащхьэм».

«ФОБОС» центрым и Iэ-
щIагъэлI Леус Михаил зэры-
жиIамкIэ, ар 1893 гъэм а ма-

хуэ дыдэм къалэм щыIам 
нэхърэ нэхъ щIыIэщ градус 
0,4-кIэ. 

«Жэщ кIуам термометр-
хэм къагъэлъэгъуащ щIыIэр 
градус 20,9-рэ зэрыхъуар. 
Апхуэ дэ илъэсищэрэ тIо-
щIым щIигъуауэ щатхакъым 
къалэм. ДызыхуэкIуэ ма-
хуэм щIыIэр градус 18-м 
нэблэгъэнущ, областым - 
20-м щынэсынущ. Абы къи-
кIыращи, ику иту зэрыщыту 
десам нэхърэ градус 16 - 17-
кIэ щынэхъ щIыIэнущ Санкт-
Петербург», - къыхигъэщащ 
Леус.

Дыгъэгъазэм и 7, 
гъубж

ЦIыхухэр къызэрыра-
шэкI авиацэм и дунейпсо 
махуэщ. 1944 гъэм 
дыгъэгъа зэм и 7-м Чикагэ 
(США) Iэ щытрадзащ цIыху-
хэр къы зэрырашэкI кхъухь-
лъатэ хэм я лэжьэкIэр зыуб-
зыху конвенцэм.

Урысейм и Дзэ-Хьэрш 
Къарухэм я инженер-авиа-
цэ къулыкъум и лэжьа-
кIуэхэм я махуэщ

Къэрал Эрмитажыр къы-
щызэ рагъэпэща махуэщ. 
1764 гъэм Урысейм и па-
щтыхь гуащэ Екатеринэ 
ЕтIуанэм Бельгием, Голлан-
дием щыщ сурэтыщI зыб-
жанэм я IэдакъэщIэкIхэр 
 къищэхуащ. Аращ дуней 
псом щыцIэ рыIуэ, УФ-м и 
лъэпкъхэм я щэнхабзэ 
 хъугъуэфIыгъуэ нэхъыщ-

хьэхэм хабжэ музейм лъаб-
жьэ хуэхъуар.

Армением щIыр щыщы-
хъеям хэкIуэдахэм я фэ-
еплъ махуэщ 

1958 гъэм РСФСР-м и 
тхакIуэхэм я япэ съездыр 
къызэIуахащ.

1976 гъэм Тулэ «къалэ-лIы-
хъужь» цIэр фIащащ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр ма-
хуэм градуси 8 - 12, жэщым 
градуси 2 - 3 щыхъунущ.

Дыгъэгъазэм и 8,
бэрэжьей

СурэтыщIым и дунейпсо 
махуэщ. Ар гъэлъэпIэныр 
2007 гъэм къыхилъхьауэ 
щы  тащ «Дунейм щыпсэу 
лъэпкъхэм я гъуазджэ» ду-
нейпсо зэгухьэныгъэм.

Урысей казначействэр 
къы щызэрагъэпэща ма-
хуэщ. 1992 гъэм УФ-м и Пре-
зидент Ельцин Борис Iэ щIи-
дзащ «Федеральнэ казна-
чействэм теухуауэ» за-
коным.

1991 гъэм РСФСР-м и Iэта-
щхьэ Ельцин Борис, Укра-
инэм и президент Кравчук 
Леонид, Беларусь Республи-

кэм и Совет Нэхъыщхьэм и 
УнафэщI Шушкевич Ста-
нислав сымэ Iэ щIадзащ 
 СССР-р зэрыщымыIэжым, 
Къэрал Щхьэхуитхэм я Зэ-
гухьэныгъэр (СНГ) къы-
зэрызэрагъэпэщым теухуа 
зэгурыIуэныгъэм.

1929 гъэм къалъхуащ 
уэрэджыIакIуэ, УФ-м щIыхь 
зиIэ и артисткэ Шэрий 
Иринэ.

1953 гъэм къалъхуащ Си-
рием щыщ адыгэ киноре-
жиссёр, Японием, Иракым, 
Иорданием щекIуэкIа кино-
фестивалхэм я саугъэтхэр 
зыхуагъэфэща Анзор Нэж-
дэт.

1954 гъэм къалъхуащ эко-
номикэ щIэныгъэхэм я док-
тор, КъБКъУ-м и профессор 
Шыд Андемыркъан. 

1962 гъэм къалъхуащ  АР-м 
и цIыхубэ сурэтыщI Еутых 
Iэсият. 

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градуси 9 - 
13, жэщым градуси 7 - 8 щы-
хъунущ.

ЕгъэджакIуэхэм я щIэныгъэм щыхагъахъуэ рес-
публикэ центрым иджыб лагъэ зэIущIэ щхьэпэ къы-
щызэрагъэпэщащ. Бгъэдэлъ зэфIэкIхэмкIэ, и Iуэху зе-
хьэкIэ пэрытымкIэ ди щIыналъэм и курыт школхэм я 
IэщIагъэлI гупым ядэгуэшащ «Илъэсым и егъэджакIуэ 
нэхъыфI-2021» урысейпсо зэпеуэм щытекIуахэм 
ящыщ, абы и лауреат хъуа, Май къалэм дэт курыт школ 
№5-м инджылызыбзэр щезыгъэдж Къущхьэ Каринэ.

«Къэбэрдей-Балъкъэр Республикэм ФIэкIыпIэ зимыIэ медицинэ 
 страхованэмкIэ и щIыналъэ фондым 2022 гъэм, апхуэдэу 2023, 

2023 гъэхэм ятещIыхьа и бюджетым и IуэхукIэ» Къэбэрдей-Балъкъэр 
Республикэм и законым и проектым теухуауэ

Къэбэрдей-Балъкъэр Республикэм и
Парламентым и Унафэ

Шы Iуэху зезыхуэхэм папщIэ Урысейм 
къыщыдэкI «Gold Mustang» журналым и 
еханэ къыдэкIыгъуэр дунейм къыте-
хьащ. Абы къытехуа «Жэнэт хы тIы гум 
щекIуэкIа шыгъажэ» тхыгъэм Беклеми-
шевэ Аннэ щытопсэлъыхь  КъБР- м щыщ 
шууей Къалэ Мухьэмэд Сардинием ще-
кIуэкIа шыгъажэ кIы хьым зэрыхэтам. 

«САРДИНИЕР Италием хыхьэ, Хыку-
рытым щыщ хытIыгущ, - етх Аннэ. - «Жэ-
нэт дурэш», «хуитыныгъэм и хэгъэгу», 
«ахърэт дуней» - фIамыща къэнакъым а 
хытIыгум. ЩIыпIэм теухуа хъыбарыжьым 
зэрыжиIэмкIэ, КъэгъэщIакIуэм дунейр 
иухуа нэужь, иджыри къуршрэ бгыуэ зы 
тIэкIу къыIэщIэнати, абыхэм Сардиниер 
къахищIыкIащ. 

А къуршхэмрэ хымрэ, дыгъэмрэ 
 щхъуантIагъэмрэ щызэрытемыгъакIуэ 
 дунейм фокIадэм и 18-м щекIуэкIащ гъэ 
къэс зэ хашэ Шы фестивалым (Sardegna 
En durance Festival) щыщ Iыхьэ хъуа Шы-
гъажэ кIыхьхэмкIэ дунейпсо зэ хьэ зэхуэр. 
Дэтхэнэ шуми икIуну къыпэщылът и гъа-
щIэ псом зрижа гъуэгуанэхэм я нэхъ дахэу 
километри 120-рэ. 

Зэпеуэм хэтащ Эмират Зэгуэтхэм, Ита-
лием, Испанием, Финляндием, Сауд Хьэ-
рыпым, Кувейтым, Урысейм, Франджым 
щыщ шыхэмрэ шухэмрэ. Ди къэралым 
къыбгъэдэкIыу абы ягъэкIуар Къалэ Му-
хьэмэдрэ иш Найсрэщ. Къинэмы щIауэ, 
CEI-2 зэхьэзэхуэм Братенковэ Оль гэрэ 
 Велесрэ хэтащ. 

Гъуэгуанэр IыхьиплIу гуэшат: километр 
35-рэ и кIыхьагъыу тIурэ, километр 25-рэ и 
кIыхьагъыу тIурэ. Абыхэм я зэхуакум 
 веткIэлъыплъыныгъэ щрагъэкIуэкIырт. 

Гъуэгу тетыху ущIэгузэвэн куэд къа -
лъыкъуэкIами, Урысейм щыщ Къалэ Му-
хьэмэдрэ илъэсий ныбжьым ит Найсрэ 
 гъуэгуанэр хэщIыныгъэншэу зэпачри, еб-
гъуанэу къэсахэщ.

Япэ гъуэгуанэ Iыхьэм шым и налитIыр 
къыщIэхуат. Ауэ Iуэхур псынщIэу ягъэ зэ-
кIуэжащ: 45-нэ дакъикъэм Найс и налхэр 
псынщIэу хуахъуэжри, къыщIэувыIэн 
щхьэу сыгъуэ имыIэу, гъуэгуанэр ни-
гъэсащ. Урысейм икIа гупым я тренер 
 Якупов Николай зэрыжиIамкIэ, Найс и 
фIы гъуэ дыдэу Iуэхум ирихьэлIат, гъуэ-
гуанэ Iыхьэ зэхуакухэми псынщIэу зэтеу-
вэжырт. 

Сыхьэти 6-рэ дакъикъэ 52-рэ секунд      
29-кIэ трагъэкIуэдащ Къалэ Мухьэмэдрэ   
и шымрэ гъуэгур зэпачыным. Я псын -
щIагъыр - зы сыхьэтым километр 16,43-рэ. 
Япэ увыпIэр Эмират Зэгуэтхэм щыщ Фа -
рес Iэл-Мансури къихьащ (5:27:45, псын-
щIагъыр - зы сыхьэтым километр 21,2-рэ). 
А къэрал дыдэм икIа Джумэ Халфан 
 Бельяфлэ етIуанэу къэсащ (5:44:13, зы 
сыхьэтым километр 20,03-рэ). Домбея-
къыр Испанием щыщ Альварес Руизэ де 
Виллэ къихьащ (5:53:59, зы сыхьэтым 
 километр 20,03-рэ). Зэхьэзэхуэр иуха 
нэужь, щIэныгъэм и чэзур къэсащ. Абы-

хэм я щапхъэт Сардинием къыщыхъуа 
хьэрып, инджылыз-хьэрыпышхэм я гъэ-
лъэгъуэныгъэр. Умыспортсмену щытми, 
сыт хуэдэ зэмани Horse Country Resort 
хьэщIэщым уеблагъэу, шым ушэсу зеб-
гъасэ, е махуэ зыбжанэ зыхьыну зекIуэ 
уадыхыхьэ мэхъу. Арагъэнщ Сардинием 
иджыри «Шыхэм я щIыналъэкIэ» щIе-
джэр».

Корреспондентым и псалъэхэм ды-
щIыбгъуну гъэщIэгъуэнщ езы Мухьэмэд 
гъуэгуанэм и кIэм нэса нэужь жиIахэр: 
«Шыгъажэр фIы дыдэу къызэрагъэпэщат, 
Iуэху зэфIэхыкIэ телъыджэ къагъэ лъэ-
гъуащ урымхэм. Гъуэгуанэр тын шу щыта 
жыпIэмэ, тынштэкъым, уеблэмэ  гугъу ды-
дэт. Япэрауэ, гъуэгум и зэхуэдитIыр 
 пшахъуэ куут, адрейр - мывалъэт. Шым и 
кIэбдз лъакъуитIым нал щIэтлъ хьэ фа тэ-
къыми, къытехьэлъащ. ИтIани, и кIэм нэс 
дызэрыкIуэфар ехъулIэныгъэу къыдолъы-
тэ, ар зыхузэфIэмыкIаи щыIэщ. Гъуэгуа-
нэм и кIэм ущынэсым деж, зыхэпщIэр 
 псалъэкIэ къыпхуэмыIуэтэн гуэрщ. ФIы-
щIэ яхуэсщIыну сыхуейщ къыд дэщIыну 
къэ кIуа щIалэхэми, хъы джэбзхэми, куэд-
кIэ зыкъытщIэзыгъэкъуа, дыдейуэ къэт-
лъытэ «Отрада» шыгъэжапIэми». 

ГъэфIэгъыбзэм щымысхьу, Къалэ Му-
хьэмэд и ехъулIэныгъэм тепсэлъыхьы -
жащ «Horse expert» интернет сайтри: «Зэ-
хьэзэхуэм хыхьа шу 20-м щыщу и кIэм 
 нэсар 9 къудейщ. ЛIыхъужьхэм яхиубы-
дащ Урысейм икIа Къалэ Мухьэмэдрэ 
Найс цIэр зезыхьэ адыгэ-инджы лы зы-
шымрэ. Илъэсий ныбжьым ит шыбзым 
дежкIэ ар япэ дунейпсо утыку ихьэгъуэт». 

Къалэ Мухьэмэд дызэрехъуэхъум нэ-
мыщI, мыпхуэдэ зэхьэзэхуэхэр ди щIы-
налъэми къыщызэрагъэпэщын зэры щIа-
дзам дыщогуфIыкI. Дигу щыдгъэфIыну 
 Iэмал зыхудимыIэр а щIалэ жанхэм я Iэр 
зэрыкIэщIырщ, абыхэм ядэIэпыкъуну къа-
лэн зыщызыщIыж IуэхущIапIэ зэры щы-
мыIэрщ, жыпIэпэмэ, дунейпсо мардэм  
 къитIасэ мыпхуэдиз шууей лъэры зехьэрэ 
лъэпкъыцIэр зезыхьэ шы лIэу жьыгъуэ зэ-
пэщрэ зиIэ щIыналъэм шу хэмрэ шы-
хъуэхэмрэ игъэтыншыну унафэ щхьэпэ 
гуэр къызэрыщыдэмыкIырщ. 

ДевгъэдаIуэт Сардинием щекIуэкIа зэ-
хьэзэхуэхэр къыщызэрагъэпэща Horse 
Country Resort IуэхущIапIэм и унафэщI 
Джачинэ Риккардэ зэхьэзэхуэр иуха нэ -
ужь, жиIам: «Фестивалыр къыдэхъу лIауэ 
къыдолъытэ. Ар цIыху гупышхуэм яхузэ-
фIэкIа лэжьыгъэщ. Дэ псори дызэкъуэту 
Сардинием и тетыгъуэм и гъусэу зыхуэд-
гъэхьэзыращ хьэщIэхэр къызэ редгъэб лэ-
гъэным: Италием мэкъумэш IуэхухэмкIэ и 
министерствэри, шухэри, шыхъуэхэри, 
шыр фIыуэ зылъагъухэри ди гъусащ. Дэ 
иужь дитщ Сардинием шы  зехуэн Iуэхум и 
дунейм щызекIуэ хабзэхэр зэрыщыт-
хъумэным. Дыщогугъ  етIанэгъэ зэпеуэр 
нэхъыфIыжу къытхузэгъэпэщыну». 

ЧЭРИМ  Марианнэ. 

Къалэ  Мухьэмэд
и  урым  зекIуэр

Утыкушхуэ ихьэрэ и зы-
щIыкIэ дахэкIэ, и IэпэIэ-
сагъ кIэ, къыпкърыкI хуа-
багъ кIэ узыIэпызышэ дэт-
хэ нэми укIэлъыплъыну, и 
Iуэху къызэрекIуэкIыр 
 зэбгъэщIэну ухуейуэ зы 
щытыкIэ уоувэ. Ауэ «ар 
адыгэщ» жаIэу щызэхэпх-
кIэ, узэщIэзыIэтэ гушхуэ-
ныгъэм и мызакъуэу, бгъэ-
дэлъ зэчийм и нэхум                          
нэхъ гъунэгъу зыхуэпщIы-
ну  ухуожьэ. Апхуэдэщ 
 иджы б лагъэ зи зэфIэкIыр 
куэ дым хьэлэмэт ящыхъуа, 
«Макъ» («Голос») макъамэ 
зэхьэзэхуэм къыщы хэ лы-
дыкIа ЛIыуней Алий.

УРЫСЕЙ телевиденэм 
илъэс зыбжанэ хъуауэ що-
кIуэкI уэрэд жыIэнкIэ зэ-
фIэкI лъагэхэр зыбгъэдэлъ 
ныбжьыщIэхэр къэзыгъэна-
хуэ «Макъ» («Голос») зи фIэ-
щыгъэ зэхьэзэхуэр. Зэрыт-
щIэщи, ди щIыналъэм щыщ 
цIыху зыбжанэм зыкъыща-
гъэлъэгъуащ а телепроек-
тым. Ауэ псоми гукъинэж 
ящыхъуари дэзыхьэхари а 
зэхьэзэхуэм иужькIэ «Къэ-
бэрдей-Балъкъэрым щIыхь 
зиIэ и артист» цIэ лъапIэр 
зыхуагъэфэща Бэрбэч Ас-
кэрщ. Зи макъыр жьгъырууэ 
зыгъэIу, лъагэу дэзышей 
щIалэщIэм «Шагъдий» уэ-
рэдыр гущIэм нэсу игъэ зэ-
щIа къудейтэкъым, атIэ псэ-
щIи хилъхьат икIи къигъэ-
щIэрэщIэжат. Куэд дыдэм  
гу зэрылъатамкIэ, Бэрбэ-
чым бгъэдэлъ зэфIэкIым 
дяпэкIэщ зыкъыщызэкъуи-
хынур, абы еш имыIэу 
 телажьэмэ, дэмыщхьэхыу 
Iуэху дищIэмэ. Бэрбэч Аскэр 
и Iуэхур къызэрекIуэкIым     
ди щIыналъэм исхэр теп-
лъэкъукI ямыIэу кIэлъып-
лъа мэ, апхуэдэ дыдэущ 
иджы благъэ «Макъ» зэхьэ-
зэхуэм и утыкум зыщы-
зыгъэлъэ гъуа ЛIыуней Алий 
Адыгэ  Хэкум щыпсэухэр 
зэрыкIэ лъыплъар. Уеблэмэ 
адыгэ интернет дунейми мы 
махуэхэм зи цIэ «ягъэ жьы-
чыр» кIахэ лъэныкъуэм, 
Адыгэ Республикэм, къы-
щы хъуа артист ныбжьы-
щIэрщ.

Зи макъамэ щIэныгъэрэ 
гъуазджэ зэхэщIыкIкIэ зи  
цIэ жыжьэ Iуа урысей ма-
къамэтх, уэрэджыIакIуэ цIэ-
рыIуэу Градскэ Александр, 
Телегинэ Пелагея, Агутин 
Леонид, Билан Дмитрий 
сымэ утыкум къихьа адыгэ 
щIалэм занщIэу гу къылъа-
тащ, ар жыжьэ зэрынэсы-
нур, къаруушхуи зэрыбгъэ-
дэлъыр ямыбзыщIу къыж-
раIащ.

ЛIыуней Алий (ЛIыунейхэ 
беслъэней лIакъуэм щыщ 
лъэпкъщ) 1996 гъэм гъат-
хэпэм и 26-м Мейкъуапэ 
къы щалъхуащ. Макъамэм 
зэрыцIыкIурэ дихьэх щIа-
лэщIэр япэщIыкIэ лъэпкъ 
макъамэ Iэмэпсымэхэм, 
псом хуэмыдэу шыкIэп шы-
нэм, нэхъ етауэ къекIуэкIащ. 
Адыгэ пшынэм къригъэп-
щыкIутIыкIыу Iэзэу еуэрт 
Алий и къуэш нэхъыжь Азэ-
мэт, езыми шыкIэп шы нэм 
мыбзаджэу къригъэкIырт. 
ЗэщIыгъуу абыхэм къызэ-
рагъэпэщ джэгухэм къри-
хьэлIэр унагъуэм исхэм я за-
къуэтэкъым, абы хэша хъурт 
хьэблэм дэсхэри. Зыми шэч 

Адыгейм  «вагъуэщIэ»
къыщызэщIоблэ

къытрихьэртэкъым Алий 
шыкIэпшынауэ бэлыхь къы-
зэрищIыкIынум.

Къапщтэмэ, унагъуэм 
къи хъуэ ныбжьыщIэхэр 
 гъуазджэмрэ щэнхабзэмрэ 
дихьэх, я зэфIэкIыр ягъэ-
лъагъуэ зэрыхъуар зыми 
ягъэщIэгъуакъым. ЛIэу-
жьыр бжьиблкIэ мауэ, жаIэ. 
Алий и адэ Станислав IэщIа-
гъэкIэ инженер-механикыу 
щытми, адэшхуэ-анэш хуэ-
хэр егъэджакIуэу къекIуэ-
кIами, и анэшхэр лъэпкъ 
псэкупсэ дунейм хэпщIауэ, 
абыкIэ яхузэфIэкIымкIэ 
цIыхум яхэIуауэ щытащ. 
Алий и анэмкIэ и адэшхуэ 
Джарым Жанджэрий зэры-
Адыгэ хэгъэгуу щыцIэрыIуэ 
шыкIэпшынауэ Iэзэт. Абы 
шыкIэпшынэм макъамэ 
къыщ ригъэкIкIэ, Iэгуи ежьуи 
хуэмыныкъуэжу жьычу зри-
гъэIэту, ар зыхэмыт джэгур 
джэгу мыхъууи къалъытэу 
щытащ. Алий япэщIыкIэ 
шыкIэпшынэ къызэрищтар, 
зыми щIимыгъэщIэгъуар 
арат. Абы къищынэмыщIа-
уэ, нэхъри тригъэгушхуэу, 
нэхъри игъэхъуапсэу Алий 
къыщхьэщыт и къуэш нэ-
хъыжьри «Синдика» къэ-
факIуэ гупым и солисту 
илъэс зыбжанэкIэ хэтащ, 
уеблэмэ цIыхум гукъинэж 
ящыхъуауэ «Убых къафэм» 
и къэфакIуэ пашэу щытар 
Азэмэтщ. И анэ ФатIимэщи, 
ари лъэпкъым и щэнхабзэм 
пэжыжьэ цIыхухэм ящыщ-
къым - КъуэкIыпIэм щыпсэу 
лъэпкъхэм я музейм и Iуэху-
щIэщ.

Ауэ, ар дапхуэдэу хъуами, 
зы махуэ гуэрым Алий и 
гупсысэм зыкъызэблихъу-
ри, жьэгъупшынэм (скрип-
кэм) еуэмэ, абы и щэхухэр 
къигъэIурыщIэмэ, нэхъ къы-
зэрищтэр нэхъыжьхэм яж-
риIащ. И гуращэр щIалэм и 
анэшхуэм, КъуэкIыпIэм 
щып сэу лъэпкъхэм я къэ -
рал музейм Кавказ Ищ-
хъэрэм щиIэ къудамэм и 
унафэщI Гуф (Кушъу) На-
фисэт, диIыгъри, абы хуэ-
гъэпса дерсхэм ар хатхэну 
адэ-анэм япиубыдащ. Ап-
хуэдэ щIыкIэкIэ Алий Тхьэм 
кърита зэчийм зригъэужьу 
Лъэцэрыкъуэ Ким и цIэр зе-
зыхьэ макъамэ еджапIэм 
щIэтIысхьащ, ар хъарзынэу 
къиухащ. Курыт школри ма-
къамэ еджапIэри къиуха 
нэужь, Алий Тхьэбысым 
Умар и цIэр зезыхьэ, Мей-
къуапэ гъуазджэхэмкIэ и 

кол леджым щIэтIысхьащ, 
жьэгъупшынэ еуэкIэм зы-
хуезыгъасэ гупми захри-
гъэтхащ.

Алий къыхиха IэнатIэм 
хэлъ щэхухэм щагъэгъуазэу, 
и зэфIэкIхэм зрагъэIэту 
 хуабжьу къещхьэпащ и 
 егъэджакIуэ-гъэсакIуэхэу 
Хъу нэгу Земфирэ, Сорокинэ 
Маринэ, Шаманская Еленэ 
сымэ. Ахэращ абы чэнджэщ 
къезытар и щIэныгъэм хи-
гъэхъуэну Мэзкуу дэт, Гне-
синхэм я цIэр зезыхьэ ма-
къамэ еджапIэ нэхъыщхьэм 
кIуэну. ЩIалэр абыхэм я 
псалъэм тету щыхьэрым 
 кIуащ, «Гнесинкэм» и ор-
кестр къудамэми щIэхуащ. 
АрщхьэкIэ, 3-нэ курсым 
щынэсым, Алий фIыуэ къы-
гурыIуащ и гъащIэр оркест-
рым зэрыримыпхынур, уэ-
рэд жыIэнымкIэ нэхъ екъуу 
зэрыщытыр. Абы и еджэ-
ным щыпищащ Щэнхаб-
зэмкIэ къэрал институтым 
уэрэд жыIэнымкIэ и къуда-
мэм, уэрэджыIакIуэ цIэры-
Iуэ Долинэ Ларисэ зи уна-
фэщI  кафедрэми епха 
 хъуащ.

Алий пасэ дыдэу макъамэ 
IэмэпсымэхэмкIэ дунейпсо 
икIи урысейпсо утыкухэм 
щекIуэкI зэхьэзэхуэхэм хэ-
тащ, мызэ-мытIэуи пашэны-
гъэри щиубыдащ. Къыхэ-
гъэщыпхъэщ Алий 2009 
гъэм Самарэ щекIуэкIа VIII 
Дунейпсо ЩIалэгъуалэ 
 Дельфий джэгухэм гъуап-
лъэ дамыгъэр къызэры щы-
хуагъэфэщауэ щытар, ды-
щэр - Погосян Давид, ды-
жьыныр Пунтов Михаил 
яхьэхуу. Куэд дыдэ дэкIатэ-
къым дуней псом щы цIэ-
рыIуэ «Алтын Куз» макъамэ 
зэпеуэм 3-нэ увыпIэр къы-
щихьу «НыбжьыщIэ зэчии-
фIэ» саугъэтри Алий къы-
щыхуагъэфэщам.

2018 гъэм ЛIыуней Алий 
«ТолъкъуныщIэ» («Новая 
волна») зэпеуэм и бжьэгъуэ 
зэфIэхь ныкъуэм нэсауэ 
щытащ. «Макъ» макъамэ 
зэ хьэзэхуэм и 8-нэ зэхы -
хьэм хэтыну хущIэкъуа щхьэ-
кIэ, Алий ар къехъулIауэ 
 щытакъым. ЩIалэщIэр къе-
мыхъулIам къызэтригъэу-
выIакъым, атIэ къыхиха 
 гъуэгур нэхъ ерыщу зэрып-
хишынум хущIэкъуу хуе-
жьащ. 2019 гъэм гъатхэм и 
30-м #УэрэджыIэхэгъэгу ду-
нейпсо макъамэ гъэлъэ-
гъуэныгъэм кърикIуахэр 
хэIущIыIу ящIащ. Абы щы-

гъуэ Алий япэ увыпIэр къи-
хьауэ щытащ, гъуазджэ 
хуэIухуэщIэхэмкIэ «Си гъа-
щIэ» студием къыбгъэдэкI 
ахъшэ саугъэтрэ Sabina Mak 
щыгъынхэр щагъэлъагъуэ 
унэм зыхуэпэкIэм теухуауэ 
чэнджэщ дерсхэмрэ тыгъэ 
къыхуащIауэ щытащ.

ЛIыунейм и цIэр нэхъ ину 
щыIуар 2020 гъэм мазаем 
къыдэкIа «ИIэт, псори ды-
зэщIыгъуу!» («Ну-ка, все 
вместе!») ток-шоурщ. Алий 
игъэхьэзыра видеотеплъэ-
гъуэм къыщигъэIу бзэм и 
къабзагъэмрэ и зэгъэпэ щы-
кIэмрэ куэдым гу лъатат, и 
зыIыгъыкIэм хэлъ гушхуэ-
ныгъэри къыхагъэщат. Те-
кIуэну зэрыхьэзырыр, абы 
щхьэкIэ езым къытехуэ зы -
ри къызэримыгъэнэнур хэ-
къузауэ жызыIа щIалэм куэд 
дыдэ къызэщIиIэтат. Абы 
щыгъуэ Алий игъэзэщIар 
Хьюстон Уитни и «1 Have 
Nothing» уэрэдырщ. Жы-
пIэн кIэ къызэрымыкIуэу хьэ-
лъэ, хэшыпIэ-дэшеипIэ куэ-
дыщэ зиIэ уэрэд гугъум и 
япэ едзыгъуэр и кIэм нэса-
тэкъым къэпщытакIуэхэр 
къы щызэфIэувам, зэхахыр 
я фIэщ мыхъуу, хьэлэ мэт-
лажьэ къащыхъуу. Балли 
100-м щыщу а зэпеуэм Алий 
балл 71-рэ къихьауэ щы -
тащ. ЛIыунейм и ехъулIэны-
гъэм псом нэхърэ нэхъ 
 игъэгуфIауэ щытар джаз 
уэрэд жыIакIуэ цIэрыIуэ, 
щIа лэм и гъэсакIуэ Бериаш-
вили Этерищ. «ЩыщIэны-
гъэ гуэрхэр зимыIэ щыIэ-
къым, ауэ мып хуэдэ дыдэу 
Алий зыкъызэкъуихыу уэгум 
дрихьэжыну сыпэплъа-
къым, си гъэсэ ным срогуш-
хуэри, дунейр тIэу пкIэгъуэ 
схурикъужыркъым», - зиу-
мы сыжыгъат уэрэд жы Iа-
кIуэм.

Алий бжьыгъуэ зэфIэ -
хьым нэмысами, иужьрейуэ 
 игъэIуа «Historia de un Amor» 
уэрэдыр зэхэзыхауэ зи гу зэ-
хэщIэр къызэщимыгъэуа 
куэд щыIэкъым. Уэрэдыр 
занщIэу нэхъыбэрэ зэIэпах 
пшыналъэхэм ящыщ, ин-
тернет утыкухэм япэ сатыр-
хэр щиубыд хъуащ. ЛIыуней 
Алий иджыпсту щIэгъэхуэб-
жьауэ макъамэм йолэжь, и 
макъым къикIынур зыхуэ-
дизым, зэрыдришейм и лъа-
гагъым и гъунэр зэхегъэкI.

И сэнаущыгъэм щыгугъ 
щIалэр тегушхуэри мы 
бжьыхьэм екIуэкIа «Макъ» 
зэхьэзэхуэм и 10-нэ зэхы -

хьэм кIуащ. Мызыгъуэгум 
зыхущIэкъур щIалэм къе-
хъулIэри, урысейпсо утыку-
ш хуэм ихьэфащ. Къэп щы-
такIуэхэр къыдихьэхын пап-
щIэ, Алий къыхихар «Gnarls 
Barkley» дуэтым и «Grazy» 
уэрэд цIэрыIуэрщ. Мыри 
бгъэ зэщIэнкIэ хьэлъэ ды-
дэт, ауэ Алий щыуагъэ зыри 
къыхимыгъэкIыу ар и кIэм 
нигъэсащ.

Алий япэу къыхуеплъэ -
кIар Агутин Леонидщ, абы и 
ужьым иту адрей къэп щы та-
кIуэхэми зыкъыхуагъэзащ. 
Асыхьэтым щIалэщIэм и  
гум щыхъэр хуэмыгъэпщ-
кIужу зэрыдэлъеям къимы-
гъэгумэщIа абы кIэ лъыплъ-
хэм яхэту къыщIэкIынкъым. 
Алий гъэсакIуэу къыхихар 
Телегинэ Пелагеящ. Абы 
псалъэр къыщищтэм жи-
Iащ: «Фи щIыналъэр апхуэ-
дизкIэ дахэщи, абы къыщы-
хъуа цIыхухэм ягъэIу макъ-
ми дахагъэу хэлъыр къып-
хуэмылъытэну инщ. Си 
цIэм рэ «Адыгея» фIэщы-
гъэмрэ хъарзынэу зэдоджэ-
гури, уэрэ сэрэ пшыналъэ 
Iэджэ екIуу зэрыдгъэджэгу-
фынум шэч къытесхьэр-
къым. СогуфIэ, согушхуэ».

Пелагея гъэсакIуэу къы-
щIыхихам теухуауэ телепро-
ектым и репортёр Милиме-
ров Жан ЛIыунейм щеуп-
щIым, жиIар мыращ: «Сэ 
Пелагея къыщIыхэсхар сы-
щалъхуа хэкум и дахэ зэры-
жиIам щхьэкIэкъым, атIэ а 
хэкум и цIэр жыжьэ зэрыб-
гъэIуфын макъамэ Iэма -
лым тIури дызэрыдихьэхым 
щхьэ кIэщ. Мелизматикэ, зы 
уэрэд едзыгъуэр дэпшейуэ 
хэшыгъуищ-плIыкIэ зэра-
гъэкIыхь уэрэджыIэкIэ Iэма-
лым, тIури дызэрепх», -  жи-
Iащ.

Ауэ цIыхухэм нэхъ гъэщIэ-
гъуэн ящыхъуар нэгъуэщIщ: 
«Iуэху хыхьауэ текIуэну хуэ-
мей щыIэу къыщIэкIын-
къым. Апхуэдэу щыт пэтми, 
текIуэныгъэм сыхущIэкъуу 
сыщыткъым. ЦIыхущIэхэр 
зэзгъэцIыхун, узыдэлажьэ 
хъуну IэщIагъэлIхэм нэIуа - 
сэ захуэсщIын щхьэкIэщ 
 «Макъ» зэхьэзэхуэм сы-
къыщIыхыхьар».

Сыт хуэдэу щымытми, 
зэры-Мейкъуапэу, зэ ры-
адыгэ дунейуэ щIалэщIэм 
къыкIэлъоплъ, абы и ехъу-
лIэныгъэхэм ирогушхуэ. Езы 
Алии абы гушхуэныгъэ къы-
зэрыритыр ибзыщIыркъым, 
интернетым щиIэ напэ-
кIуэцI хэмкIэ цIыхум фIыщIэ 
къахуищIу, цIыхугъэ-адыга-
гъэу хэлъри имыущэхуу 
 къахопсалъэ. Адыгэ Хэкум и 
Iэтащхьэ КъумпIыл Мурат 
Инстаграмым щиIэ напэ-
кIуэцIым «Макъ» зэпеуэм 
щыщу щIалэр зыхэта пы-
чыгъуэхэр мызэ-мытIэу 
къри гъэуващ, абыкIэ зэ ры-
иныр, ехъулIэмэ зэригуапэр 
къызыхэщ псалъэхэр хукIэ-
щIитхэжу.

ЛIыуней Алий адыгэ щIы-
налъэм къыщыхъуа щIалэ 
къызэрыгуэкIкъым. Адыга-
гъэм щIапIыкIауэ, абы и 
IэфIымрэ и фIыпIэмрэ 
фIыуэ щыгъуазэу, и дахагъэ 
псори и щэн-зекIуэкIэхэм 
къыхэщу зы адыгэ ныб-
жьыщIэщ. Абы и щытыкIэр 
адыгэ минищэ бжыгъэхэм я 
гум щIыпэджэжри аращ. Зи 
ныбжьыр илъэс 25-рэ фIэкIа 
иримыкъуа адыгэ щIалэм 
ерыщагъ хэлъу утыкушхуэр 
къызэризэуар куэдым я 
деж кIэ щапхъэ нэсщ. Ды-
щогугъ и насып текIуэну, зы-
хыхьа Iуэхум къыхэжаныкIы-
ну, нэхъри ефIэкIуэну. Мар-
жэ, Алий!

ТАБЫЩ  Мурат.

Иджыри и пIэ имыувэпа 
тхыдэ къудамэхэм язщ 1846 
гъэм Щамил Къэбэрдейм 
къэкIуауэ зэрыщытар.  
Абы и пэ къихуэу Iима - 
мым адыгэхэм къахуи-
гъэхьа тхы гъэр тхыдэ 
 фэ еплъ  хъугъуэфIыгъуэу 
къэп  лъы тэну хуэфащэщ. 

«ТХЬЭМ и нэфIыр зы щы-
хуа фи щIыналъэм фIэщ-
хъуныгъэ къабзэм и пщIэр 
щиIэтын къалэнкIэ Сулей-
мэн-ефэнды щхьэмахуэр 
нэзгъэкIуа нэужь, сэри фи 
деж сынэкIуэн си гугъащ,         
ди зэпыщIэныгъэхэр нэхъри 
нэхъ хуабэ, нэхъ быдэ хъун 
хуэдэу. Ауэ ди хэгъэгум 
 къиужьгъа бий къомым ап-
хуэдэ Iэмал къызатакъым. 
Абыхэм дапэщIэувэу, Алы-
хьым и нэфI зы щыхуа Хэкур 
дымыхъумэу хъунутэкъым. 

Иджы дызыщIэхъуэпса -
хэр къыдэхъулIащ, бийхэр, я 
напэ текIауэ, я мурадхэр 
 къемыхъулIауэ, я плъапIэ-
хэм гугъэ хахыжауэ икIуэ-
тыжахэщ. Iейм дыкъезы -
гъэ ла Алыхьталэм фIыщIэ 
 худощI, Абы и закъуэщ 
 къы дэхъулIар къызыбгъэ -
дэ кIыр. 

Щамил  Iимамым
къытхуигъэхьа  тхыгъэр

Си ныбжьэгъу пэжхэр си 
гъусэу Благодатное къуа-
жэм сыкъекIуэлIэжа нэужь, 
я псэупIэхэр зэрагъэпэ щы-
жыну яжесIащ. А зэман 
дыдэм зи гугъу сщIа нэIи -
быр къэкIуэжри къыфщыт-
хъуащ, фыкъызэрыбгъэдэ-
тами, дэ нэхъ гъунэгъу 

 фыкъытхуэхъуным фызэ -
ры щIэхъуэпсми, фи щIы -
налъэм бийр ифху жы фын 
папщIэ щIэн хуейхэми ды-
тепсэлъыхьащ. Сыфхуэ арэ-
зыщ, Алыхьым фи мура-
дыфIхэр къывигъэхъулIи 
псэу кIафIэ фищI. 

Фымышынэ, фигури 

 фы мыгъэкIуэд, фэ фи 
Iуэхур лъагэщ. Ислъам 
диным  фы хуэпэжыху, хаб-
зэншэхэр къып фэлъэ щы-
нукъым. Абы х эм я мылъ-
кум зыдевмыгъэхьэх, бий-
хэр я къуэш муслъымэн -
хэм япэ изыгъэщу 
къы вэп цIыж фи лъэп-
къэгъухэми дзыхь яхуэв-
мыщI, дунейми ахърэтми я 
нэлатыр зытехуэу удын 
 фIэ кIа зыхуэмыфащэ а 
тхьэгъэпцIхэм ещхьу фи 
напэр темыкIын папщIэ.

Сэ куэд дэмыкIыу фи         
нэ Iибыр ныфхуэзгъэкIуэ-
нущ, ды зэрылъагъунуи Iэ-
мал къытхукъуэкIыну сы-
щогугъ,  къытпэщылъ Iуэху-
хэм гунэсу дытепсэлъы-
хьын хуэдэу. Алыхьыр  
гъусэ фхузощI, фIым Тхьэм  
фы хуишэ».  

Зыгъэхьэзырар
ХЬЭПЦIЭ  Iэуесщ. 

ЦIыхур щалъхуа щIыналъэм и 
цIэр фIыкIэ щагъэIум, и теплъэр 
 дахэкIэ щагъэлъагъуэм деж нэхъ 
лейуэ мэгушхуэ. Хамэ щIыпIэ 
куэдым телъыджэу къыщалъытэ 
пасэрей ухуэныгъэхэмрэ щIыуэпс 
теплъэгъуэ хьэлэмэтхэмрэ нэхърэ 
зымащIэкIэ нэхъ фагъуэкъым ди 
лъахэм и хъугъуэфIыгъуэхэр. ЩIы 
хъурейм щикъухьауэ тет лъэпкъым 
я плъапIэщ дунейм щынэхъ лъагэ 
дыдэу къыщалъытэ Iуащхьэмахуэ 
бгы уардэр.

ЗЫХУЭБГЪАДЭ хъун щы Iэкъым 
адыгэхэр игъащIэ лъандэрэ Шэ-
джанэкIэ еджэу нобэ цIыху хэр уэру 
здэкIуэ Шэрэдж гуэлхэр. Шэ джэм 
псыкъелъэхэм я шкIур  макъымрэ 
 къапиху жьыбгъэ мащIэмрэ хущхъуэ-
гъуэу къалъытэ. НэгъуэщI куэдми я 
гугъу пхуэщIынущ. Дэтхэнэри ди 
 щIыналъэм щыпсэу цIыхухэм я деж-
кIэ лъэпкъ гъащIэм и дамыгъэщ, 
 щалъхуа хэку цIыкIум и нэщэнэщ. 
Абы иужькIэ гурыIуэгъуэ мэхъу щы-
хьэрышхуэм дэсхэм мы махуэхэм 
зэIэпахыу  кърахьэкI хъыбар щIа-
гъуэр.

Къэбэрдей-Балъкъэрым и щIы -
уэпс дунейм щыщ теплъэгъуэхэр 
Мэзкуу къалэшхуэм и метро кIуэ -
цIым щыплъагъуну Iэмал щыIэщ. Со-
кольники гъуэгум дяпэкIэ ирикIуэ -
нущ «Урысейм - зыплъыхьакIуэ» 
 псалъэхэр зытет мафIэгур. Абы 
 къытещынущ хэгъэгушхуэм и 
щIыпIэ зэхуэмыдэхэм я тхыдэм, 
къэ зыу хъуреихь дунейм, ухуэныгъэ 
хьэ лэмэтхэм щыщ сурэтхэмрэ 
 теп лъэгъуэхэмрэ. Гупсысэр къы хэ-
зылъ хьар «Урысей туризм» къулы-
къущIапIэращ. Ар абы даIыгъащ 
Мэзкуу транспорт хуэIухуэщIэхэм-

Хэкум  и
акъужь  щабэр

кIэ и IуэхущIапIэм.
«Урысей туризм» къулыкъущIапIэм 

хъыбар къызэритамкIэ, мафIэгум 
щыщу цIыхухэр къызэрырашэкI ва-
гонитхур къэралым и щIыналъэ 19-м 
теухуауэ щытынущ. Абыхэм ящыщщ, 
псалъэм папщIэ, Калининград, Кам-
чаткэр, Карелиер, Дагъыстаныр, 
Тэтэрстаныр, Алтайр, Къэбэрдей- 
Балъкъэрыр.

Къэбэрдей-Балъкъэрым и щIыуэпс 
дунейм щыщу вагонхэм языхэзым 
тращIыхьащ Iуащхьэмахуэ и теплъэр 
къызытещ сурэт бгъуфIэшхуэр. Ин-
тернетым щызэIэпах мы хъыбарым 
цIыхум къарита гушхуэныгъэр зы 

жыIэгъуэкIэ ди зы лъэпкъэгъу щIа-
лэм къиIуэтэфащ: «Iуащхьэмахуэ и 
сурэт дахэшхуэр щыслъэгъуам Хэкум 
и акъужь щабэр къытхуихьа къыс-
фIэщIащ».

Мэзкуу метром куэд лъандэрэ 
 къыдекIуэкI хабзэ дахэщ Iуэхугъуэ 
пыухыкIахэм, махуэщIхэм, гупсысэ-
щIэ хэм теухуауэ мафIэгухэр ягъэ-
щIэращIэу. Ди хэкуэгъухэр зыгъэгу-
фIа, хэкум хуаIэ гурыщIэр къызэ-
щIэзыгъэрыуэжа «Урысейм - зып-
лъыхьакIуэ» проектыр Сокольники 
гъущI гъуэгум мазихкIэ тетынущ.

ШУРДЫМ Динэ.

Макъамэр  зи  псэм
хэлъ  Нэхей  Аслъэн

ДифI  догъэлъапIэ 

Дыгъэгъазэм и 3 - 5-хэм Дагъыстэным и Кас-
пийск  къалэм щекIуэкIащ алыдж-урым бэнэкIэм-
кIэ Кавказ Ищхъэрэ федеральнэ щIыналъэм и чем-
пионат. Абы хэтащ КИФЩI-м хиубыдэ республикэ 
псоми къикIа спортсменхэр. 

ЧЕМПИОНАТЫМ фIы дыдэу зыкъыщигъэлъэгъуащ 
икIи япэ гуп увыпIэр щиубыдащ Къэбэрдей-Балъкъэ-
рым и командэ къыхэхам. Ди бэнакIуэхэм зэхьэзэхуэм 
къыщахьащ дыщэ медалу 4-рэ зы дыжьынрэ. 

Щыбэна хьэлъагъхэм къапэлъэщын къахэкIакъым 
Къурашэ Беслъэн (кг 55-рэ), Къалмыкъ Ислъам (кг 
63-рэ), Наурыз Мухьэдин (кг 67-рэ), Хьэжнэгъуей Ел-
дар (кг 87-рэ) сымэ. Дыжьын медалыр зыIэригъэхьащ 
Шыгун Алим (кг 97-рэ). 

МЭЗКУУ Къан.

Къэбэрдей-Балъкъэр къэрал уни-
верси тетым и Физкультурэ-узыншагъэр 
щра гъэфIакIуэ комплексым щекIуэкIащ 
IV Урысейпсо студент джэгухэм я Кавказ 
Ищхъэрэ федеральнэ щIыналъэ Iыхьэр. 

2021-м и Урысейпсо щIалэгъуалэ про-
ектхэм я зэпеуэм къыщихьа къэрал гран-
тымкIэ зэхьэзэхуэр къызэригъэпэщащ 
 ГъуазджэмкIэ Кавказ Ищхъэрэ къэрал 
институтым. Ар диIыгъащ ЩIалэгъуалэ 
IуэхухэмкIэ къэрал агентствэм. Джэгу-
хэм я гъусэщ - Щхьэзакъуэ зэзауэхэм-
кIэ урысейпсо зэгу хьэныгъэр, абыхэм зе-
гъэужьынымкIэ КъБР-м щыIэ фондыр, 
ЩIалэгъуалэм зегъэужьынымкIэ фондыр, 
КъБР-м СпортымкIэ и министерствэр. 

Зэхьэзэхуэм хэтахэр щIэбэнащ медаль  
комплекти 100-м щIигъум. Урысей Феде-
рацэм и еджапIэ нэхъыщхьэхэу Мэзкуу 
областым, Тыва Республикэм, Краснодар 
крайм, Кавказ Ищхъэрэ федеральнэ щIы-
налъэм щыщу мас-реслингымрэ сумомрэ 
зэхуашэсащ спортсмени 120-рэ. 

СумомкIэ цIыхубзхэм я деж абсолют-
нэ хьэлъагъым пашэныгъэр щиубыдащ  
Къэбэрдей-Балъкъэрым щыщ спортс-
мен цIэрыIуэ, мас-рестлингымкIэ Урысей 
Федерацэм спортым и мастер, штангэ  
къэIэтынымкIэ Европэм и чем пион 
 КъуэщIысокъуэ Кристинэ. Зэхьэзэхуэм и 
судья нэхъыщхьэу щытащ мас-рестлин-
гымкIэ Урысей Федерацэм и щIалэгъуалэ 
командэ къыхэхам и тренер нэхъыщхьэ 
 Гъубж БетIал. 

Илъэс 16 - 17-м итхэм грэпплингымкIэ  
я зэпеуэм щыбэна хьэлъагъхэм дыщэ 
ме далхэр къыщахьащ Желдашев Ис-
лъам (кг 58-рэ), Дзэмыхь Амир (кг 63-
рэ), Дыгу лыбгъу Хьэчим (кг 69-рэ), Хъуэ-
кIуэн Къантемыр (кг 85-рэ), БищIо Марат 
(кг 85-м  щIигъу) сымэ. Илъэс 18-м щIигъу 
спортсменхэм я зэпэщIэтыныгъэм зыхэта 
гупхэм  къащыпэлъэщын къахэкIакъым 

Пэфыф Темырлан (кг 58-рэ), Чочаев Та-
мерлан (кг 62-рэ), Шэт Юнус (кг 66-рэ), 
Джэтэжьо къуэ Алан (кг 71-рэ), Псэны-
къуэ Ислъам  (кг 77-рэ), Гаджимурадов 
Ибрэхьим (кг 84-рэ), Бэч Тигеран (кг 92-рэ), 
Гажонов Ис мэ хьил (кг 100), Абдулаев Ма-
гомед (кг 100-м щIигъу) сымэ. Зэхьэзэхуэ-
хэм я судья нэхъыщхьэу щытащ грэпплин-
гымкIэ Урысей Федерацэм и командэ 
къыхэхам и тренер нэхъыщхьэ, грэпплин-
гымкIэ иджырей чемпионым и гъэсакIуэ 
Шы хъуэстэн Руслан. 

Джэгухэр къыщызэIуах, щызэхуащIы-
жым ехьэлIа Iуэхугъуэхэр ягъэдэхащ къэ-
факIуэхэм, уэрэджыIакIуэхэм, творческэ, 
спорт гупхэм. Къызэхуэсахэм ягу къинэ-
жащ Къэбэрдей-Балъкъэрым эстетикэ 
гим настикэмкIэ и федерацэм и коман-
дэхэм я зыкъэгъэлъэгъуэныгъэхэр. Абы-
хэм я пашэщ федерацэм и президент Ми-
хайленкэ Светланэ. 

ЗэIущIэ дахэхэр, удэзыхьэххэр къагъэ-
лъэ гъуащ каратэмкIэ спортсменхэм. «Кё-
кусинкай каратэ» лIэужьыгъуэм цIыхухъу-
хэм я деж дыщэ медалыр къыщихьащ 
Жэм бей Астемыр, цIыхубзхэм я деж па-
шэныгъэр щиубыдащ Толдиевэ Лейлэ. 
НыбжьыщIэхэм я зэпэщIэтыныгъэм япэ 
увыпIэхэр щаубыдащ Толдиев Алийрэ Гва-
завэ Софиерэ. «ТекIуэныгъэм хущIэкъуу» 
саугъэт щхьэхуэр къыхуагъэфэщащ Наз-
рэн Альбертрэ Баовэ Саидэрэ. Зэхьэзэ-
хуэхэм я судья нэхъыщхьэу щытащ Уры-
сей Федерацэм щIыхь зиIэ и тренер Къа-
зий Михаил. 

ГъуазджэмкIэ Кавказ Ищхъэрэ къэрал 
институтым фIыщIэ хуещI зэхьэзэхуэхэр 
къызэгъэпэщынымкIэ щIэгъэкъуэн хъуа 
Эфендиев ФуIэд, Суановэ Залинэ, Къаны-
къуэ Заур, Челикин Артём, Ульяновэ Свет-
ланэ, Ковалёвэ Алинэ, Терентьевэ Иннэ, 
Михеев Александр сымэ. 

ЖЫЛАСЭ Замир.

Япэ гуп увыпIэ

Бахъсэн щIыналъэм хыхьэ ХьэтIохъущы-
къуей къуажэм дэт курыт еджапIэ №3-м 
щекIуэкIащ дзэ-хэкупсэ клубхэмрэ «Юнар-
мия» зэгухьэныгъэм я къудамэхэмрэ я 
фестиваль. Ар хухахащ Хэку зауэшхуэм и 
лъэхъэнэм Кавказыр хъумэным ехьэлIа 
зэхэуэхэр зэри ухрэ илъэс 78-рэ зэрырикъум. 

«ДЭ ТЩЫГЪУПЩЭНУКЪЫМ» щIыналъэ 
проектым къызэщIиубыдэу къыдэкIуэтей ныб-
жьыщIэхэр хэкупсэу къэгъэхъуным  ехьэлIа 
зэхыхьэ зыбжанэ Бахъсэн райо ным щекIуэкIащ. 
Зауэм, лэжьыгъэм, Iэщэ кIэ зэщIэузэда къа-
рухэмрэ хабзэхъумэ IэнатIэхэмрэ я ветеран-
хэм я жылагъуэ зэгухьэныгъэм хэтхэм ира-
гъэкIуэкIа автомобиль зэдэжэм къызэщIиубы-
дащ Ислъэмей, ХьэтIохъущыкъуей, Зеикъуэ, 
Жэнхъуэтекъуэ жылагъуэхэр. Абы хэтахэм удз 

гъэгъахэр тралъхьащ къуэшыкхъэхэм, мемори-
алхэмрэ сынхэмрэ. Дэтхэнэ зы къуажэми жыла-
гъуэ зэ гухьэныгъэм хэтхэр щрагъэблэгъащ 
къуа жэдэсхэмрэ армеейц ныбжьыщIэхэмрэ. 

Къызэхуэсахэм зыхуэзыгъэза Бахъсэн щIына-
лъэм и Iэтащхьэм и къуэдзэ Iэхъуэбэч Ан дзор 
хэкупсэ щIалэщIэхэр щигъэгъуэ защ Кавказыр 
хъумэным ехьэлIа зэхэуэм и тхыдэм: «А зэхэуэр 
Хэку зауэшхуэм и екIуэ кIыкIэр зезыгъэхъуэжа-
хэм ящыщ зыщ. Ди щIыналъэр мыхьэнэшхуэ 
зиIэт, ар бийм къыIэрыхьамэ ди къэралым и ип-
щэ щIыналъэхэр тфIэкIуэдыпэнут». 

Хэкум и хъумакIуэ хъунухэр зэхьэзэхуащ зауэ 
зэманым и тхыдэм зэрыхащIыкIымкIэ, Калаш-
никовым и автоматыр зэпкърыхын-зэпкърылъ-
хьэжынымкIэ, противогазыр къэгъэсэбэпыным-
кIэ, кIапсэшхуэмкIэ зэпекъунымкIэ.

 КЪЭХЪУН Бэч.

Дэ тщыгъупщэнукъым

2021 гъэр къызэрихьэрэ Къэбэрдей-Балъкъэ-
рым щып сэухэм ящыщу цIыху 1800-м къагъэсэбэ-
пащ Урысейм и «Мэкъумэшбанкым» и щIыхуэ сом 
1 мелардрэ мелуан 255-рэ. 

НЭХЪ щIэупщIэ зиIэхэм ящыщщ «Пенсионный», 
«Пот ребительский кредит без обеспечения» програм-
мэхэр. Къагъэлъэгъуа лъэхъэнэм къриу быдэу Iэма-
лыншэ IуэхукIэ къагъэсэбэпыну къудамэм итащ сом 
мелуан 530-рэ хъу кредит 1500-рэ. Ар илъэс блэкIам 
еплъытмэ, хуэдэ 1,5-кIэ нэхъыбэщ. 

ЩIыхуэ тынымкIэ хэхъуэ нэхъыбэ зиIэхэм ящыщщ 
Тэрч къалэ дэт къудамэмрэ Налшык щыIэ офис нэ-
хъыщхьэмрэ. А IэнатIэхэм щата кредитхэр республи-
кэм псори зэхэту щатахэм я процент 30 мэхъу. 

«ЦIыхухэм зыхуейм къыхуагъэсэбэпыну щIыхуэхэр 
еты ныр «Мэкъумэшбанкым» гулъытэ зыхуищI унэ-
тIыныгъэхэм ящыщщ, абы хуэгъэзауэ программэ 
куэд диIэщ. Ди Iуэхутхьэбзэр къэзыгъэсэбэпхэм про-
граммэ нэхъ тынш къазэрыхухэтхыным дыхущIокъу, 
дзыхь къыдэзыгъэзхэр нэхъыбэ хъун папщIэ», - къы-
хигъэщащ Урысейм и «Мэкъумэшбанкым» Къэбэр-
дей-Балъкъэрым щиIэ  къудамэм и унафэщI Сокъур 
Алим. 

 Фигу къэдгъэкIыжынщи, «Мэкъумэшбанк» акцио-
нер обществэр Урысейм и агропромышленнэ ком-
плексым Iуэхутхьэбзэ хуэщIэнымкIэ и лъэпкъ фи-
нанс-кредит системэм и лъабжьэщ. Ар 2000 гъэм 
къызэрагъэпэщащ икIи IэщIэлъ мылъкумрэ зэфIи-
гъэкI IуэхутхьэбзэхэмкIэ къэралми дунейми щынэхъ 
лъэщ дыдэхэм ящыщ зыщ. 

ТЕМЫР Дисанэ. 

Iуэхутхьэбзэр къэзыгъэсэбэпхэм
я бжыгъэм хохъуэ

Урысей Федерацэм, 
Ады гейм, Къэбэрдей-
Балъ къэ рым, Къэрэшей-
Шэр джэ сым  я цIыхубэ ар-
тист, Кубанымрэ Абхъа-
зымрэ гъуаз джэхэмкIэ 
щIыхь зиIэ я лэжьакIуэ, 
Зэныбжьэгъу гъэм и орде-
ныр, «Адыгейм и щIыхь» 
медалыр, Дунейпсо Адыгэ 
Хасэм и дамыгъэ нэ-
хъыщхьэр, УФ-м, АР-м я 
къэрал саугъэтхэр, Шоста-
кович Д. Д. и цIэкIэ щыIэ 
саугъэтыр зыхуагъэфэ-
ща, Кавказ Ищхъэрэм, 
Уры сей псом щыцIэрыIуэ 
композитор, АР-м къа-
фэмрэ уэ рэдымкIэ и «Ис-
лъэмей» къэ рал ансам-
блым и художественнэ уна-
фэщI Нэхей Аслъэн Къа-
сым и къуэм хуэдэ цIыху 
 гъуэ зэджэм къытебгъэзэ-
журэ утепсэлъыхьыныр 
 ле й  къым.

НЭХЕЙР щIыпIэ куэдым 
къы щацIыху. Ар цIэрыIуэ 
зы щIар, дауи, и IэщIа-
гъэм хуиIэ Iэзагъырщ. Ас-
лъэн и цIэр адыгэ тхыдэм 
дыщэпскIэ хитхащ Ады-
гейм и япэ лъэпкъ оперэм-
кIэ, абы къызэригъэпэща, 
нобэ Адыгейр зэрыгуш хуэ 
«Ислъэмей» ансамблым-
кIэ. Нэхейм и IуэхущIа-
фэхэмкIэ лъэпкъ щэнхаб-
зэм зрегъэужь, хэгъэгухэм-
рэ къэ ралхэмрэ хуаIэ  зэ-
пы щIэныгъэхэр нэхъри 
ире гъэ фIакIуэ, къыдэ кIуэ-
тей  щIэблэр фIым, дахэм, 
гъуаз джэм хуегъасэ.

Абы и гъащIэ псор зытриу-
хуар ди лъэпкъ профес-
сиональнэ музыкэм зе-
гъэужьынырщ. Ар икъукIэ 
Iуэхушхуэщ. Псом хуэмыдэу 
Нэхейм и IэдакъэщIэкIхэм 
иджыпсту мыхьэнэшхуэ 
иIэщ,  сыт щхьэкIэ жыпIэмэ, 
иужьрей илъэси 10-м ма-
къамэ мыхьэнэншэ куэд 
ду нейм къытехьэ хъуащ. 
Ар нэхъыбэ дыдэу къы-
зыфIэIуэхухэм ящыщщ Ас-
лъэн. Абы сытым дежи жеIэ 
композиторхэр, тхакIуэхэр, 
европэ мардэхэм изагъэу, 
гъэхьэзырын зэрыхуейр, ди 
лъэпкъым гъуазджэ нэс иIэ-
ну зэрыхуэфащэр.

Лэжьыгъэ купщIафIэкIэ 
гъэн щIа гъуэгуанэ къызэ-
ри  нэкIащ композитор 
цIэ ры Iуэм. Абы гъуаз-
джэм  и лэжьакIуэ цIыху 
къызэрыхэкIынур гурыIуэ-
гъуэу къыдэкIуэтеящ. Адыгэ 
Республикэм и Теучэж  райо-
ным хыхьэ Джы джы хьэблэ 
къыщыхъуащ Ас лъэн,  
бы  ну нагъуэшхуэм къы -
щалъхуащ. Зауэ нэужь лъэ-
хъэнэм цIыхухэр гугъуехь  
куэд хэта пэтми, сабии-
гъуэ насыпыфIэ иIауэ къе-
лъытэ. ПэщIэдзэ классхэм 
щыщIэсым фIыуэ еджэрт, 
макъамэм егупсысыртэ-
къым, ауэ усэ итхырт.  ТIэ кIу 
нэхъ къыдэкIуэтея нэужь, 
уэрамым щагъэзащIэ ма-
къамэхэм хуабжьу ди-
хьэх хъуащ. Абы щы гъуэм 
щегъэжьауэ нотэ зы-тIу 
нэхъ емыдаIуэу макъамэр 
зыхуэдэр къицIыхуфырт. 
Дауи, ар композитор хъуну 
и пщIыхьэпIи къыхэхуэртэ-
къым, ауэ апхуэдизкIэ ма-
къамэм дихьэх  хъуати, са-
модеятельнэ гупхэм, гуп-

жьей зэмылIэужьыгъуэ хэм 
кIуэурэ макъамэ Iэмэп-
сымэ псоми еуэфу зригъэ-
сат. ИужькIэ, дзэм къулыкъу 
щищIэну щыдашам, и япэ 
уэрэдхэр абы щитхащ. 

Армэ нэужьым музучи-
лищэм щеджащ, Шапова-
лов, Меньшин, Маркарьян, 
нэгъуэщIхэми ягъэсащ. 
ИтIанэ ЩэнхабзэмкIэ ин-
ститутым щIэтIысхьащ, 1978 
гъэм Тбилиси къэрал кон-
серваторэм кIуащ. Мис аб-
дежщ къыщежьэр гъуазджэ 
нэхъ хэIэтыкIам щиIа ехъу-
лIэныгъэхэр. Тбилиси кон-
серваторием щыщIэсым 
фIыуэ егупсысауэ езым и 
лъагъуэ къыхихыжащ Ас-
лъэн. КъыгурыIуащ зи 
ужь ихьа Iуэхур къыгуэ-
хыпIэ имыIэу къызыхэкIа 
лъэпкъым, абы и тхыдэм, 
и бзэм зэрепхар. Апхуэдэ 
щIыкIэкIэ и IэдакъэщIэкIхэм 
яIэну классикэ теплъэр къы-
хихри, лъэпкъ купщIэри 
щIилъхьэжащ. 

Гъуазджэм къыщикIуа 
гъуэ гуанэр тыншу щымыта-
ми, ар гугъуехьым иригъэ-
кIуэтхэм зэи ящыщакъым. 
Абы кърикIуари нэры-
лъагъущ. Илъэс 25-рэ и 
пэ  къызэригъэпэщащ къа-
фэмрэ уэрэдымкIэ «Ис лъэ-
мей» ансамблыр. А гупым 
хуэдэ адыгэм иIэкъым. Сыт 
щхьэкIэ жы пIэмэ, ар Нэхейм 
гупсысэу и щхьэм къыщи-
хьам зы хуеяр цIыхухэм я 
нэгу зе зыгъэу жьын ансам-
былтэкъым, атIэ адыгэ щэн-
хабзэм и зы Iыхьэ гъэщIэ-
гъуэн - уэрэд IуэрыIуатэр 
къэзыгъэщIэрэщIэжынт. 
Ап хуэдэуи къыщIэкIащ. Но-
бэ ар зы гуп лъэрыхь хъуащ. 

«Иджырей ансамблыр  си 
псалъэр ныкъуэжыIэу къы-
зыгурыIуэ, зэфIэкI зыб-
гъэдэлъ, лэжьэным хуэ-
мыщхьэх цIы хухэу зэхэтщ. 
Нобэ доллар мин бжыгъэ 
зи уасэ микрофонхэр къы-
дощэхуф, фащэ щад цех, 
зыхуей хуэгъэза студие ди-
Iэщ, европей жыпхъэхэм 
иза гъэ уэрэдхэр, макъа-
мэхэр идогъэтхыф», - жеIэ 
Нэхей Аслъэн. 

«Ислъэмейм» мызэ-мы-
тIэу концерт щитащ Тыркум, 
Иорданием, Израилым, Гер-
манием, Грецием, Инджы-
лызым, Италием, Польшэм, 
Чехым, Урысейм и къалэ 
зэмылIэужьыгъуэхэм. ЦIы-
ху бэ уэрэдхэмрэ къафэм-
кIэ Адыгейм и къэрал ан-
самблыр республикэм  и 
псэкупсэ щэнхабзэр зы гъэ-
дахэщ, зыгъэбейщ. Лъэп-
къыр зэрыгушхуэ ансам-
блыр нобэ дунейпсо циви-
лизацэм и курыкупсэм итщ, 
сыт хуэдэ лъэпкъ щэнхабзэ-
ми пагэу бгъурыту. 

Уасэ хуэщIыгъуейщ - ан-
самблым макъ зыбжанэу 
зэщIэжьыуэу жиIэ уэрэд-

хэм. ЦIыхубэ уэрэдхэр 
ар  жанр щхьэхуэщ икIи 
лъэпкъым и псэщ. Абы и 
тхыдэр, и гупсысэр, игу 
зэрыгъур, и бзэр, и гум и 
къеуэкIэр зыхэплъагъуэр  
уэрэдыжьхэрщ. «Ислъэ-
мейм»  и къалэн нэхъыщ-
хьэр ди адэжьхэм къытхуа-
гъэна щэнхабзэ хъугъуэ-
фIыгъуэр хъумэнырщ, ар 
къыдэкIуэтей щIэблэм яб-
гъэдэлъхьэнырщ, адыгэ 
щэн хабзэр дуней псом къы-
щегъэцIыхунырщ. 

Лъэпкъ оперэ зэриIэм-
кIэ япэ къэсым зигъэщIэ-
гъуэфынукъым. Аслъэн ап-
хуэдэ хъугъуэфIыгъуэкIэ 
къытхуэупсащ адыгэм. Абы 
и творчествэм и нэхъ лъа-
гапIэу къэплъытэ хъунущ 
МэшбащIэ Исхьэкъ и ро-
манымкIэ итха «Раскаты 
далекого грома» оперэр. 
«1980 гъэхэм я пэщIэдзэм, 
Тбилиси консерваториер 
къыщызухым стхащ оперэр. 
Абы лъандэрэ илъэс щэщIи 
дэкIыжауэ, 2011 гъэм 
 Адыгейм и утыку къис хьащ 
си IэдакъэщIэкIыр. Ди рес-
публикэм и щэнхабзэ гъа-
щIэм хэт нэхъ Iэзэхэм я къ-
ару халъхьащ мыбы, ар-
тисти 100-м нэблагъэ хэтащ. 
Оперэм лъабжьэ хуэхъуар 
XVIII лIэщIыгъуэм и кIэм, 
1796 гъэм Адыгэ хэкум ще-
кIуэкIа Бзиикъуэ зауэрщ, ар 
ди тхыдэм и напэкIуэцI нэхъ 
 гуузхэм ящыщ зыщ. 

Тбилиси консерваторэм  и 
япэ курсхэм сыщIэсу про-
изведенэ нэхъ цIыкIухэм 
зес пщытащ, ауэрэ си зэ-
фIэкIым хэзгъахъуэурэ нэхъ  
иныIуэхэри стхащ. Иужь -
кIэ сызэджа псори къы-
зэ рызэщIэскъуэжын жа н -
ру оперэр къыхэсхат. Абы и 
сюжетыр куэдрэ къэслъы-
хъуащ сэ. Япэу поэмэ 
къыхэсхын си гугъащ, ауэ 
МэшбащIэ Исхьэкъ и «Бзии-
къуэ зауэ» романым адыге-
ибзэкIэ сыкъызэреджэу, ар 
лъабжьэ сщIыну тезухуащ . 
ТхакIуэм сыхуэзэри, дызэдэ-
лэжьэну дызэгурыIуащ. Абы 
щыгъуэм хуабжьу къыздэ-
Iэпыкъуащ консерваторэм 
сыщезыгъэджахэр. Рома-

ИужькIэ адыгэ оперэм и 
партирурэр къыдэзгъэкIащ. 
Оперэр нотэкIэ тхауэ къыдэ-
гъэкIыныр ди республикэм 
и гъуазджэ дунейм мыхьэ-
нэшхуэ щызиIэ Iуэхущ. Сыт 
щхьэкIэ жыпIэмэ, а оперэр 
иджы дэнэ щIыпIи щыбгъэ-
защIэ хъунущ, тхылъыр къа-
хуэсэбэпынущ щэнхабзэмрэ 
гъуазджэмкIэ еджапIэхэм», 
- къыддэгуэшащ Аслъэн. 

ТхакIуэм зэхиха е и гъа-
щIэм щыщ Iуэхугъуэ гуэр 
хъыбаркIэ къыщиIуэтэж 
 къохъу, усакIуэм и гум щы-
щIэ куэд усэ сатырхэм-
кIэ ди пащхьэ кърехьэ, ап-
хуэдэ дыдэу макъамэтхми и 
гурыщIэ гуэрхэр щыхилъхьэ 
щыIэщ и IэдакъэщIэкIым. 
Нэхейм и сабиигъуэр и 
нэгу  къыщIэзыгъэхьэж, ар 
щыкIуа адыгэ жылэр, са-
биих зыпIа и анэр игу къэзы-
гъэкIыж IэдакъэщIэкIщ 
«Са биигъуэ жыжьэм и ма-
къамэхэр» триптихыр. Ар 
 гущэкъу уэрэдкIэ къыщIе-
дзэ – «Гуащэгъагъ и гъыб-
зэ», абы къыкIэлъокIуэ «Са-
бии гъуэ жыжьэм и макъа-
мэхэр» композицэр, ещанэ 
Iыхьэр «Раскаты далекого 
грома» оперэм щыщ «Зы-
гъэлъэт» къафэращ. 

«Си макъамэхэм нобэрей 
си дуней еплъыкIэри я лъа-
бжьэщ, ахэр гур дэзышей-
хэу схужыIэнукъым. Сыт 
щхьэ кIэ жыпIэмэ, ар фи-
лософым и музыкэщ. Ар 
зэрызэхэт нотэхэр языны-
къуэхэм деж апхуэдизкIэ нэщ-
хъейщ, гупсысэ, гу къэ кIыж 
куэд яхэлъщи, концертым  
сыщIэсу сы ще даIуэкIэ, си  
нэпсыр щыс хуэ мы Iыгъ къыс-
хуохуэ», - жеIэ абы.

Аслъэн хуэдэ цIыху лъэ-
рызехьэхэрщ лъэпкъым 
 зе зы гъэужьри, зэкъуэшы-
ны  гъэр зыгъэбыдэри, зэпы-
щIэныгъэ хэр зыгъэлъэщ-
ри. Ар  сытым дежи быдэу 
къыпыщIащ Къэбэрдейм. 
Абы къежьапIэ хуэхъур 
адыгэ композитор цIэрыIуэ 
ХьэIупэ ДжэбрэIил Тбили-
си зэрыщыдеджарщ, абы 
лъандэрэ ахэр зэрызэныб-
жьэгъурщ. 1983 гъэм къы-
щы щIэдзауэ зы илъэси 
къэ мынэу Налшык къа-
кIуэу щы тащ ар, ныбжьэ-
гъуу иIащ  Къардэныр, 
 Молэр,  Хьэ хъу  пащIэр, Хьэ-
Iу пэр... Зэ дэлажьэрт, зэ -
ныбжьэгъут,  Композитор-
хэм я союзым и пленумхэм 
зэгъусэу хэтт, Москва кIуэр-
ти, концертхэр щатырт, абы-
хэм къатетхыхьыр куэдт. 

1992 гъэм «КъБР-м гъуаз-
джэхэмкIэ щIыхь зиIэ и 
лэжьакIуэ», 2013 гъэм 
 «КъБР-м и цIыхубэ и ар-
тист» цIэ лъапIэхэр хуагъэ-
фэщащ Нэхей Аслъэн. 
Къэбгъэлъагъуэмэ, ди нэ-
хъыжьыфIхэм я фIыгъэкIэ, 
щэн хабзэ и лъэныкъуэкIэ 

зэпыщIэныгъэфIхэр диIэщ, 
ХьэIупэм и автор концертитI  
Мейкъуапэ щекIуэкIащ, Нэ-
хущ Чэрим Сокъур Ольгэ, 
Тут Заур сымэ Адыгейм 
фIы  уэ къыщалъагъуу, пщIэ-
ш хуэ къыщыхуащIу ап хуэ-
дэщ, «Кабардинка»-р зы-
пащI щыIэкъым. Апхуэдэ 
дыдэу АР-м и щэнхабзэм 
и лэжьакIуэ цIэрыIуэхэр ди 
деж къокIуэри концерт щат. 
А зэпыщIэныгъэхэр фIыщ, 
да хэщ, быдэщ, зи щIалэ-
гъуэхэм дяпэкIэ къыпащэн 
хуейщ. Куэд яхузэфIэкIащ 
ди нэхъыжьыфIхэм. Пса-
лъэм къыдэкIуэу жыпIэмэ, 
Мейкъуапэ гъэ къэс ще-
кIуэкI Адыгэ щэнхабзэм и 
дунейпсо фестивалым и 
зэхэублакIуэ хъуар Нэхей 
Аслъэнщ. Иджы и хъуэпса-
пIэщ адыгэ композитор-
хэм я фестиваль зэхишэну.  
«Ди жагъуэ зэрыхъунщи, 
ахэр куэд хъужыркъым, 
ком позитор щIалэхэр ма-
щIэ дыдэщ, абы хуеджэну 
хуей щыIэххэкъым. Ауэ зэ-
маным сытым дежи декIуу 
щытынур музыкэ лъагэращ, 
классикэрщ. ЗэпыщIэныгъэ 
диIэщ, дыпсэухуи диIэнущ, 
нэхъыщхьэр мис а клас-
сикэм дихьэх щIалэгъуалэ 
къытщIэхъуэнырщ», - жеIэ 
Аслъэн. 

Композиторхэм, музыкан-
тхэм я бынхэм адэм и IэщIа-
гъэр къыщыхахыж куэдрэ 
урихьэлIэркъым. Сыт щхьэ-
кIэ жыпIэмэ, а лэжьыгъэм 
къарууэ, зэману, узынша-
гъэу пIихыр куэдщ, абы 
псоми гу лъатэ. Ауэ Ас-
лъэн и къуэ Азэмэт абы-
хэм  игъэшынакъым икIи и 
а дэр игъэгушхуащ творчес-
кэ IэнатIэр къызэрыхихам-
кIэ. Илъэс куэд щIауэ зэгъу-
сэу зэдолажьэ, зэдотхэ 
а хэр. И адэр Тбилиси кон-
серваторэм щыщIэсым, 
абы къепха школым ще-
джащ Азэмэт, итIанэ Мей-
къуапэ ГъуазджэхэмкIэ дэт 
училищэр къиухащ, Ады-
гей къэрал университетым 
и макъамэ -педагогикэ къу-
дамэм щеджащ. Иджыпсту 
«Ислъэмей» ансамблым и 
художественнэ унафэщIым 
и къуэдзэу мэлажьэ, макъа-
мэ етх, цIыхубэ уэрэдхэм 
аранжировкэ яхуещI.  Нэхей 
Аслъэн и Iэдакъэ щIэкIхэм 
япэу едаIуэр, зэпкъ рызы-
хыр, фортепианэкIэ зыгъэза-
щIэр Азэмэтщ. «Хьэгъэудж и 
зэхуэкIуэ» рапсодиер аращ 
Аслъэн зыхуитхар.

Нэхей Аслъэн и симфоние  
му зыкэмрэ вокал Iэдакъэ-
щIэкIхэмрэ Iэгуауэшхуэхэр 
щыхуаIэтащ Грецием,  Ита-
лием, Германием,  Инджы-
лызым, Тыркум, Иорда-
нием, Израилым, нэ-
гъуэщI  щIыпIэхэм. И цIэр 
ща Iэт адыгэ дунейм, къэ-
рал куэдым. Апхуэдэ пщIэ-
рэ щIыхьрэ иIэу къэсащ 
но бэрей махуэм, лъэп-
къым и напщIэрэ артист-
хэм я гъуазэу. АдэкIи тхэ-
ну,  лэжьэну зегъэхьэзыр 
абы.  «ЩIыхьыцIэ сиIэщ, 
зылI  ищIэн сщIащ» - жи-
Iэу тIысыжхэм ящыщкъым.  
Симфоние оркестрми «Ис-
лъэмей» ансамблми яхуэт-
хэнущ. Абы и дежкIэ нэ-
хъыщхьэу сыт щыгъуи щы-
тар иджыри къонэж: фIагъ  
лъагэ зиIэ адыгэ макъа-
мэ цIыхубэм я деж нихьэ-
сынырщ, ар цIыхухэм 
 къагурыIуэ, яфIэфI ищIы-
нырщ. 

«Адыгэ уэрэдхэмрэ ма-
къа мэхэмрэ дунейпсо щэн-
хабзэм и хъугъуэфIыгъуэу 
къалъытэну яхуэфащэщ. 
Абы щхьэкIэ, шэч хэмылъу, 
дэ, композиторхэр, музы-
кантхэр, уэрэджыIакIуэхэр, 
хореографхэр, къэфа кIуэ-
хэр псэемыблэжу дылэжьэн 
хуейщ, цIыхухэм зрагъэ-
сапхъэщ артистхэм я Iэ-
загъымрэ зэчиймрэ, ахэр 
 къазэрахуэупсэ псэ хуаба-
гъымрэ гу къабзагъым-                 
рэ пщIэ хуащIу», - жеIэ Ас-
лъэн. 

НЭЩIЭПЫДЖЭ Замирэ.

ныр и лъабжьэу оперэм ли-
бреттэ хуэзытхар Куржы 
Республикэм гъуазджэхэм-
кIэ щIыхь зиIэ и лэжьакIуэ 
Абашидзещ.

Сэ къызэрыслъытэмкIэ, 
лъэп къым оперэ иIэ ныр  
фIыгъуэшхуэщ. Сыт щхьэ-
кIэ жыпIэмэ, ар уи щэн-
хабзэм и лъагагъыр,  фIа-
гъыр, кууагъыр къэзы-
гъэ лъагъуэщ.  Нэгъуэ щIу  
жыпIэмэ, лъэпкъыр лъэп-
къыу зэфIэувэнымкIэ, абы и 
щэнхабзэр хъума хъунымкIэ 
хуабжьу сэбэпынагъ ин зиIэ 
произведенэщ ар. Илъэ-
ситI ипэ «Раскаты далеко-
го грома» оперэм и кон-
церт «Ислъэмеймрэ» сим-
фоние оркестрымрэ зэда-
гъэзащIэу утыку къитхьащ. 

Тыркум къыщыдэкI «Дэй-
ли сабах» газетыр топсэ-
лъыхь Гер манием  и «Дойч 
Элле» къыдэкIы гъуэу  щэ-
кIуэ гъуэм 28-м дунейм 
къытехьам, «адыгэ хэр псом 
нэхърэ нэхъ яхэ шып сыхьа 
лъэпкъхэм язу» къызэри-
лъытам. 

ТХЫГЪЭМ щхьэусы-
гъуэ хуэхъуар «Дойч Эл-
ле» нэмыцэ хъыбарегъа-
щIэ IэнатIэм Тыркум щып-
сэу адыгэхэм ятеу хуауэ 
игъэхьэзыра нэтынырщ. Къ-
аугъэр къызэрыкIар журна-
листым нэтыныр «Твиттер»-м 
къыщрилъхьэжым дыщIи гъуа 
псалъэхэрщ: «Адыгэхэр Тыр-
кум щыпсэу нэхъ лъэпкъыш-
хуэхэм язщ, ди жагъуэ зэры-
хъущи, ахэр икIи хамэхэм 
нэхъ яхэшыпсыхьащ». 

«Адыгэхэр къигъэгубжьащ 
«Дойч Элле» агентствэм 
ахэр  лъэпкъ хэшыпсыхыхьа-
хэм ящы щу зэрыжиIам», - етх 
«Дэйли сабах»-м. 

Тыркум ис адыгэхэр къэра-
лым и адрей цIыхухэм 
зэрыхуа гъадэм, абыхэм я 
бзэр курыт еджапIэхэм щра-
гъэджэну зэ рыхуитым, уеб-
лэмэ Дюзджэ дэт Эрджи-
ес университетым адыгэб-
зэмкIэ егъэджакIуэхэр зэры-
щагъэхьэзырым топсэ лъыхь 
тырку къулыкъущIэ Гё руджу 
Джэмил. 

«Адыгэхэр Уэсмэн къэралы-
гъуэм и лъэхъэнэми, респуб-
ликэр щаухуэми пэрыту 
щытахэщ. Ататюрк и ныбжьэ-
гъухэм я нэхъыбэри адыгэт 
- жеIэ Гёруджу. - Германиер 
 гъуджэм ирыреплъи, езым 
лей зэрихьахэм щыхьэт хуре-
хъуж». 

 КЪУДЕЙ Iэминэ. 

Яхуэфэщэн 
жэуап ират


